
Prinsip Etika Kerja 
• Niat yang betul
• Perlakuan yang baik
• Penggerak ke arah kebaikan
• Memperkotakan apa yang telah 

dikotakan
• Beradab
• Kekitaan, kesetiaan, syura dan 

muafakat

Nilai Murni Dalam 
Etika Kerja 
• Amanah
• Adil
• Benar dan Telus
• Bijaksana
• Bersyukur dan Bersabar
• Cekap, Cepat dan Tepat
• Ikhlas
• Penyayang
• Berdisiplin
• Bersih
• Bertanggungjawab
• Berdedikasi

1. Mempertingkat Kualiti dan Daya Saing Graduan

2. Menjanakan Nilai Melalui Ekosistem RDCE yang Mantap dan Lestari

3. Melonjak Perkhidmatan Jaringan Industri dan Masyarakat

4. Memperkasakan UPM sebagai Pusat Kecemerlangan Pertanian

5. Mempertingkat Kualiti Tadbir Urus

VISI
Menjadi sebuah universiti bereputasi 
antarabangsa

NILAI
Kecemerlangan, Kepelbagaian, Kelestarian, 
Integriti

MISI
Memberikan sumbangan bermakna kepada 
pembentukan kekayaan dan pembangunan 
negara serta kemajuan manusia sejagat 
menerusi penerokaan dan penyebaran ilmu



Di varsiti ini aku berdiri
Melangkah mula dan terus berlari
Mengejar visi
Menggenggam misi

Puncak megah ingin aku tawani
Dengan ilmu aku berbakti
Julang tradisi
Unggulkan varsiti

Ayuh 
Semat di hati
Katakan ini

We love UPM
We love UPM
Kau sentiasa di hati
Kaulah inspirasi
Ayuh berlari
Menggapai visi
Berilmu berbakti

Ooo..yeah

We Love UPM

Lagu ciptaan   : Khairul Daniel@KD
Seni kata lagu : Mohd Radzi Muhamad Dul
Alumni UPM Kelas 2010



A      
 lhamdulillah, saya merafak kesyukuran ke hadrat Allah S.W.T atas segala kejayaan, 
pengiktirafan dan kecemerlangan yang diraih UPM pada tahun 2018. Sesungguhnya 
kejayaan ini adalah manifestasi komitmen warga UPM terhadap visi dan misi untuk 

menjadikan universiti ini sebagai sebuah universiti bereputasi antarabangsa, dan sekali gus 
menjana UPM sebagai sebuah Universiti Penyelidikan yang disegani di Malaysia.

Tahun 2018 menyaksikan UPM memenangi pingat emas Anugerah Harta Intelek Negara 2018 
(AHIN2018) untuk Kategori Organisasi (Pengurusan Harta Intelek Terbaik) dan sekali gus 
mengekalkan kecemerlangannya memenangi anugerah ini buat kali keenam bagi kategori yang 
sama sejak tahun 2008. Pengiktirafan ini mencerminkan budaya kualiti UPM yang tinggi dan 
sentiasa mempertingkat, dan memperteguh aktiviti penyelidikan serta inovasi dalam pelbagai 
bidang. Pencapaian ini juga dibuktikan melalui penghargaan Kementerian Pendidikan Malaysia 
apabila memilih UPM sebagai penerima anugerah ‘Research and Innovation Excellence Award’ 
pada majlis Malaysia’s Research Star Award (MRSA) & Pengiktirafan Jurnal CREAM (Current 
Research Malaysia) 2018.

Menjulang UPM ke puncak jaya merupakan kombinasi usaha yang menyeluruh dan strategik. 
Ini termasuklah sumbangan para akademia, staf, pelajar dan alumni dalam pelbagai lapangan. 
Pada 2018, para akademia UPM mendapat banyak pengiktirafan dan kejayaan sama ada pada 
peringkat nasional mahupun antarabangsa seperti Anugerah Merdeka 2018 bagi kategori 
Kesihatan, Sains dan Teknologi, WIAL Coach Excellence Award, Anugerah Tokoh Akademik 
Bahasa Melayu, ISSAAS Matsuda Award, Anugerah Artikel Penyelidikan Terbaik dalam Seminar 
Penyelidikan Belia Kebangsaan, Anugerah Khas Ma’al Hijrah (Pendakwah) peringkat Wilayah 
Persekutuan, ‘Felo’ Akademi Sains Malaysia (ASM), Anugerah ‘Lifetime Achievement – Academic & 
Veterinarian’ dan banyak lagi anugerah lain yang dirakamkan dalam buku Imbasan Kegemilangan 
2018 ini.

Pada 2018 juga, pelajar UPM terus menempa kejayaan cemerlang dalam bidang sukan apabila 
menjuarai beberapa kejohanan utama seperti Kejohanan Sukan Institusi Pendidikan Tinggi 
(SUKIPT), Karnival Futsal Wanita IPT, Festival Sukan Pendidikan Pengajian Tinggi, Kejohanan 
Ragbi Super 8 IPT, Kejohanan Terjun Siri Dunia FINA, Kejohanan Olahraga & Renang MASUM, 
Kejohanan World University Shooting Championship, Olahragawati Kebangsaan Anugerah 
Sukan Negara dan paling membanggakan ialah sebanyak 27 atlet pelajar UPM terpilih mewakili 
Malaysia ke Sukan Komanwel Gold Coast 2018. Selain arena sukan, UPM juga turut dinobatkan 
sebagai Johan Pertandingan Debat DiRaja 2018, juara Festival Zapin Majlis Kebudayaan 
Universiti-Universiti Malaysia (MAKUM), Pertandingan Projek Penyelidikan Inovasi Nanoteknologi 
Kebangsaan (PIN’18), Malaya Makerthon, Queen’s Young Leaders Award dan unggul dalam 
Malaysian Three Minute Thesis (3MT) serta dipilih sebagai penerima People’s Choice Award dalam 
The 2018 Asia-Pacific 3MT Competition. 

Mendukung aspirasi pengantarabangsaan menerusi inisiatif ranking global pula, UPM telah 
berjaya memperkukuhkan ranking ke-202 universiti terbaik dunia dalam Quacquarelli Symonds 
(QS) World University Rankings 2018/2019 dan ke-34 universiti terbaik di Asia dalam ‘QS Asia 
University Ranking 2019’, dan sekali gus mempertahankan kedudukan sebagai ranking kedua 
di Malaysia selama tiga tahun berturut-turut.  Selain itu, sebanyak 14 subjek UPM berada pada 
kedudukan 200 terbaik dunia berdasarkan penilaian QS World University Rankings by Subject 
2018 dan mengekalkan kedudukan 100 terbaik dunia dalam subjek Pertanian dan Perhutanan 
selama enam tahun berturut-turut, dan subjek Kejuruteraan Kimia berjaya mengekalkan 
kedudukan 100 terbaik dunia buat dua tahun berturut-turut.

Kita mendoakan semoga kejayaan ini akan terus memperoleh keberkatan dan limpah rahmat 
yang berkekalan daripada Yang Maha Esa. Tidak lupa juga kita hadiahkan al-Fatihah buat rakan 
seperjuangan, sahabat handai dan keluarga UPM yang telah meninggalkan kita, dan mendoakan 
semoga segala khidmat bakti mereka diterima sebagai amal jariah yang berkekalan, insya-Allah. 

Semoga tahun baharu 2019 terus memberikan semangat, motivasi dan sumber inspirasi untuk 
sama-sama kita seiring meningkatkan kecemerlangan, mencipta kejayaan demi kejayaan, buat 
universiti yang tercinta ini. 

Sekian, terima kasih. 



PROF. DATIN PADUKA  
DATO’ DR. AINI IDERIS, FASc.

DSIS, DPMK, PSK, KMN

Setitis Tinta
Naib Canselor UPM

Daerah

Sepanjang 2018, UPM telah mencipta 29 kejayaan pada peringkat global 
dan 40 peringkat kebangsaan.

1. 17 kejayaan atau pengiktirafan oleh institusi 

2. 28 kejayaan atau pengiktirafan oleh staf

3. 24 kejayaan atau pengiktirafan oleh pelajar

ANUGERAH MERDEKA

ANUGERAH AKADEMIK NEGARA KE-12

ANUGERAH HARTA INTELEK NEGARA

ANUGERAH KECEMERLANGAN HALAL

RESEARCH AND INNOVATION EXCELLENCE AWARD

UI-GREENMETRIC WORLD UNIVERSITY RANKINGS 2018

QS WORLD UNIVERSITY RANKINGS

QS WORLD UNIVERSITY RANKINGS BY SUBJECT

QS ASIAN UNIVERSITY RANKINGS 

UNIRANK WORLD UNIVERSITY RANKINGS

THE EMERGING ECONOMIES RANKINGS

WEBOMETRICS (RANKING OF WEB UNIVERSITIES)

ISSAAS MATSUDA AWARD

WIAL COACH EXCELLENCE AWARD

ORDINE DELLA STELLA D’ITALIA, L’ONORIFICENZA CAVALIERE

KANS SCIENTIFIC COMPETITION

THE MALASPINA INTERNATIONAL SCHOLAR TRAVEL (MIST) AWARD

ASEAN-US: SCIENCE PRIZE FOR WOMEN 2018 

DISTINGUISHED WOMAN IN HUMANITIES AND SOCIAL SCIENCES FOR 
THE CONTRIBUTION AND ACHIEVEMENT IN THE FIELD OF HUMAN 

RESOURCE DEVELOPMENT

INTERNATIONAL ASSOCIATION FOR COMMUNITY DEVELOPMENT (IACD)

INTERNATIONAL INVENTION & INNOVATION EXHIBITION

FELO AKADEMIK SAINS MALAYSIA &  
TOP RESEARCH SCIENTIST MALAYSIA

ANUGERAH TAHUN PENGKOMERSIALAN MALAYSIA (MCY)  2018

MALAYSIAN LIVESTOCK INDUSTRY AWARD

ANUGERAH MENGENANG JASA PERSATUAN VETERINAR MALAYSIA

PEOPLE’S CHOICE AWARD: ASIA-PACIFIC 3MT COMPETITION

PERTANDINGAN PROJEK PENYELIDIKAN INOVASI NANOTEKNOLOGI 
KEBANGSAAN

KEJOHANAN TERJUN SIRI DUNIA FINA

SUKAN KOMANWEL GOLD COAST

WORLD UNIVERSITY SHOOTING CHAMPIONSHIP

KEJUARAAN RAGBI ASIA

KEJOHANAN TAEKWONDO ANTARABANGSA TIRAK KE- 8

44 KARNIVAL FUTSAL WANITA IPT

45 KEJOHANAN RAGBI PIALA KETUA MENTERI MELAKA

46 RAGBI SUPER 8 IPT

47 PERTANDINGAN DEBAT DIRAJA

48 MALAYSIAN THREE MINUTE THESIS (3MT)

49 MALAYA MAKERTHON

50 FESTIVAL ZAPIN MAJLIS KEBUDAYAAN UNIVERSITI-UNIVERSITI 
MALAYSIA (MAKUM)

51 BEST ACCOUNTING GRADUATE

52 PERTANDINGAN TOWER CRANE

53 MONSTAR AWARD

54 DANA ENDOWMEN WESTSTAR GROUP UNTUK KEJURUTERAAN 
AEROANGKASA

56 KARNIVAL INOVASI PENGAJARAN & PEMBELAJARAN

58 ANUGERAH MAPIM-KPT 2017

BUKU PENERBIT UPM MENANG ANUGERAH PERSAMA 2018

59 MENTERI LANCAR BUKU PENERBIT UPM DI TOKYO

60 BUKU PENERBIT UPM RAIH ANUGERAH BUKU NEGARA 2018

62 MAJLIS PENGHARGAAN LEMBAGA ZAKAT SELANGOR

63 ANUGERAH KHAS MA’AL HIJRAH

64 ANUGERAH ARTIKEL PENYELIDIKAN TERBAIK (YOURS 2018) 

65 ANUGERAH TOKOH AKADEMIK BAHASA MELAYU

66 DARJAH KEBESARAN NEGERI SEMBILAN

DARJAH KEBESARAN NEGERI KELANTAN

67 THE GOLDEN GLOBE TIGERS AWARD

68 DARJAH KEBESARAN NEGERI SELANGOR

69 KONVENSYEN TEAM EXCELLENCE PERINGKAT WILAYAH TENGAH 
(RTEx)

70 QUEEN’S YOUNG LEADERS AWARD

71 ANUGERAH KHAS YB MENTERI PENDIDIKAN MALAYSIA: REKA BENTUK 
KURIKULUM DAN PENYAMPAIAN INOVATIF TAHUN 2018 (AKRI 2018)

 72 NEW ACADEMIA LEARNING INNOVATION (NALI) 2018

JOHAN PERTANDINGAN BINTANG P. RAMLEE MAKUM

73 INTERNATIONAL UNIVERSITY CARNIVAL ON E-LEARNING (IUCEL) 
2018

PERTANDINGAN NASYID DAERAH PETALING

74 PERTANDINGAN NASYID TERBUKA UIAM DAN PERTANDINGAN NASYID 
PERINGKAT NEGERI SELANGOR

75 INTERNATIONAL SYMPOSIUM ON RADIATION PHYSICS ISRP



Anugerah Merdeka
Prof. Dr. Mohd Hair Bejo, Dekan Fakulti 
Perubatan Veterinar dipilih sebagai 
penerima Anugerah Merdeka 2018 bagi 
kategori Kesihatan, Sains dan Teknologi 
atas sumbangan kepakaran kepada 
rakyat, negara dan global. Prof. Hair 
dianugerahkan atas sumbangan luar biasa 
dan peranan pentingnya memajukan 
usaha ke arah penghasilan makanan 
mampan melalui pembangunan dan 
pengkomersialan vaksin penyakit ayam, 
iaitu merawat penyakit Gumboro yang 
memberi manfaat kepada industri ayam 
di Malaysia dan antarabangsa. Beliau 
merupakan antara tujuh tokoh yang 
menerima Anugerah Merdeka 2018 
mengikut lima kategori yang disampaikan 
oleh Sultan Perak, Sultan Nazrin 
Muizzuddin Shah selaku Penaung Diraja 
Lembaga Pemegang Amanah Anugerah 
Merdeka. Lima kategori tersebut ialah 
Kesihatan, Sains dan Teknologi (dua 
penerima), Pendidikan dan Komuniti, 
Alam Sekitar, Pencapaian Ilmiah Unggul 
(dua penerima) dan Sumbangan Luar 
Biasa kepada rakyat Malaysia. Anugerah 
Merdeka dianjurkan oleh PETRONAS, 
ExxonMobil dan Shell sejak tahun 2007 
untuk mengenal pasti dan menghargai 
pencapaian individu dan organisasi yang 
menyumbang kepada pembangunan 
negara serta memberi inspirasi kepada 
rakyat Malaysia. Setiap pemenang 

menerima sijil, piala, karya seni dan wang 
tunai serta diberi penghormatan untuk 
dicatatkan dalam sejarah negara bersama 
44 individu dan dua organisasi yang 
pernah menerima anugerah berkenaan 
sebelum ini. Pada tahun 2017, Prof. 
Hair telah dianugerahkan WVPA – Merial 
Innovation in Vaccination Award atas 
sumbangannya dalam penyelidikan, 
pembangunan dan pengkomersialan 
penyakit virus Gumboro yang 
menyebabkan kematian ayam yang tinggi 
dan hilang daya tahan di Asia pada dekad 
1990-an.

Kejayaan Prof. Hair adalah pengiktirafan 
negara yang amat besar ertinya kepada 
pencapaian dan sumbangan ahli akademik 
UPM, dan sekali gus ia merupakan 
kejayaan kedua UPM dalam 
Anugerah Merdeka apabila 
Prof. Datin Paduka Dr. 
Khatijah Mohd Yusoff, 
profesor di Fakulti 
Bioteknologi dan Sains 
Biomolekul menjadi 
pegawai akademik 
pertama UPM dipilih 
sebagai penerima 
Anugerah Merdeka 
dalam kategori yang 
sama pada tahun 
2015.



1



Prof Madya Dr. Wan Zuhainis Saad 
daripada Fakulti Bioteknologi dan Sains 
Biomolekul telah dipilih sebagai penerima 
Anugerah Pengajaran (Kelompok Sains 
Tulen) dalam Majlis Anugerah Akademik 
Negara (AAN) yang ke-12.  

Selain Anugerah Pengajaran, terdapat 
anugerah lain yang diberikan sebagai 
pengiktirafan atas kejayaan ahli akademik 
negara, iaitu Anugerah Penerbitan Makalah 
Jurnal; Anugerah Penerbitan Buku; 
Anugerah Inovasi dan Pengkomersialan 
Produk; Anugerah Seni dan Kreativiti; 
dan Anugerah Ahli Akademik Harapan. 
Pengiktirafan tertinggi AAN ialah Anugerah 
Tokoh Akademik Negara.

Anugerah Akademik Negara mula 
diperkenalkan pada tahun 2006 dan 
menjadi acara tahunan Kementerian 
Pendidikan Malaysia untuk memberi 
pengiktirafan tertinggi kepada ahli-
ahli akademik sebagai menghargai 
kecemerlangan serta sumbangan mereka 

dalam melonjakkan nama institusi 
pendidikan tinggi (IPT) pada peringkat 
kebangsaan dan antarabangsa. Ia juga 
merupakan manifestasi keprihatinan dan 
komitmen kerajaan dalam memartabatkan 
pendidikan tinggi negara.

Ahli akademik UPM pernah diberi 
pengiktirafan tertinggi sebagai penerima 
ANUGERAH TOKOH AKADEMIK NEGARA 
melalui Prof. Emeritus Tan Sri Dato’ Dr. 
Syed Jalaludin Syed Salim (2007), Prof. 
Emeritus Tan Sri Datuk Dr. Haji Omar 
Abdul Rahman (2010), Prof. Emeritus 
Datuk Dr. Abdul Latif Ibrahim (2012) dan 
Prof. Emeritus Tan Sri Dr. Mohd. Rashdan 
Baba (2013).

Penerima anugerah dipilih oleh satu 
jawatankuasa terdiri daripada ahli-ahli 
akademik dan industri dalam pelbagai 
bidang kepakaran untuk menilai tahap 
pencapaian setiap penyertaan berdasarkan 
kriteria yang ditetapkan.

Anugerah Harta Intelek Negara
Universiti Putra Malaysia (UPM) telah 
memenangi pingat emas Anugerah 
Harta Intelek Negara 2018 (AHIN2018) 
untuk Kategori Organisasi (Pengurusan 
Harta Intelek Terbaik) dan sekali gus 
mengekalkan kecemerlangannya 
memenangi anugerah ini buat kali keenam 
bagi kategori yang sama sejak tahun 
2008. Anugerah disampaikan oleh Menteri 
Perdagangan Dalam Negeri dan Hal Ehwal 
Pengguna, YB Dato’ Saifuddin Nasution 
Ismail di Dewan Tun Abdul Razak,  Menara 
Kembar Bank Rakyat, Kuala Lumpur pada 
13 September 2018. UPM membawa 
pulang hadiah kemenangan RM30,000, 
piala pusingan, piala iringan serta sijil 
penghargaan daripada Badan Harta 
Intelek Dunia (WIPO) dan Perbadanan 
Harta Intelek Malaysia (MyIPO). 

Selain anugerah tersebut, UPM juga 
berjaya meraih pingat emas bagi kategori 
Paten untuk inovasi Remdii Sensitive yang 
mampu melegakan simptom ekzema hasil 
penyelidikan yang diketuai oleh Prof. Dr.  
Lai Oi Ming dari Fakulti Bioteknologi dan 
Sains Biomolekul. AHIN 2018 yang diiktiraf 
World Intellectual Property Organisation 
di Geneva, Switzerland menerima 760 

penyertaan dari seluruh negara untuk 
menggalakkan budaya kreativiti,  inovasi 
dan reka cipta dalam kalangan rakyat 
Malaysia.

Pada tahun lalu, UPM berjaya meraih 
kemenangan dua tahun berturut-
turut mengungguli Kategori Organisasi 
(Pengurusan Harta Intelek Terbaik) dan 
merangkul Emas di Anugerah Harta 
Intelek Negara (AHIN) 2017.

Anugerah Harta Intelek Negara (AHIN) 
mula diperkenalkan pada tahun 2006 
sempena sambutan Hari Harta Intelek 
Negara anjuran MyIPO, sebuah agensi di 
bawah Kementerian Perdagangan Dalam 
Negeri, Koperasi dan Kepenggunaan 
bertujuan memberi pengiktirafan 
kepada pereka cipta atau pencipta atas 
sumbangan harta intelek mereka dalam 
pembangunan sosioekonomi negara.

Sebanyak tujuh kategori anugerah 
dipertandingkan iaitu Organisasi 
(Pengurusan Harta Intelek Terbaik), Paten, 
Cap Dagangan dan Petunjuk Geografi, 
Reka Bentuk Perindustrian, Hak Cipta, 
dan Pereka Cipta Harta Intelek dan Pereka 
Cipta Muda Harta Intelek. 

Kecemerlangan Halal
Institut Penyelidikan Produk 
Halal (IPPH) UPM telah 
dipilih sebagai penerima 
anugerah Penyelidikan dan 
Sains Halal dalam majlis 
Anugerah Kecemerlangan 
Halal 2018 sempena 
World Halal Week 2018 
(WHW) kerana sumbangan 
idea inovasi, usaha 
dan komitmen dalam 
mempelopori pembangunan 
dan penyelidikan halal 
melalui sains dan teknologi. 
Pengiktirafan diberi kepada 
empat syarikat termasuk 
UPM, badan penyelidikan, 
agensi penyiaran serta 
individu atas pencapaian 
ulung masing-masing 
dalam industri halal dunia. 
Anugerah Kecemerlangan 
Halal 2018 juga memberi 
penghargaan kepada 
penerima Ijazah Kehormat 
Doktor Falsafah (Ekonomi) 

UPM tahun 2009, ahli sains 
politik Thailand, Allahyarham 
Tan Sri Dr. Surin Abdul Halim 
Ismail Pitsuwan yang juga 
bekas Menteri Luar Thailand 
dan Setiausaha Agung 
ASEAN, menerusi Anugerah 
Khas, atas impak positifnya 
dalam pembangunan industri 
halal.

Trofi UPM disampaikan oleh 
Menteri di Jabatan Perdana 
Menteri, Datuk Seri Abdul 
Rahman Dahlan. WHW 2018 
adalah anjuran Perbadanan 
Pembangunan Industri 
Halal (HDC), agensi pusat 
di bawah Jabatan Perdana 
Menteri dengan kerjasama 
Perbadanan Pembangunan 
Perdagangan Luar Malaysia 
(MATRADE) dan Jabatan 
Kemajuan Islam Malaysia 
(JAKIM).

Anugerah

Research and Innovation 
Excellence Award

UPM mendapat pengiktirafan penyelidikan 
cemerlang apabila dipilih oleh Kementerian 
Pendidikan Malaysia sebagai penerima 
anugerah ‘Research and Innovation 
Excellence Award’ pada majlis Malaysia’s 
Research Star Award (MRSA) & 
Pengiktirafan Jurnal CREAM (Current 
Research Malaysia) 2018. Pada majlis 
yang sama juga, tiga pensyarah UPM 
turut menerima pengiktirafan apabila 
dianugerahkan Malaysia’s Research Star 
Award (MRSA), iaitu Prof. Dr. Amin Ismail 

daripada Fakulti Perubatan dan Sains 
Kesihatan; Prof. Ir. Dr. Mohd Sapuan Salit 
daripada Fakulti Kejuruteraan; dan Prof. 
Dr. Taufiq Yap Yun Hin daripada Fakulti 
Sains. Anugerah MRSA ini merupakan 
pengiktirafan dan penghargaan kepada 
penyelidik tempatan yang menghasilkan 
penyelidikan dan penulisan ilmiah berkualiti 
dan berjaya diterbitkan serta diindeks 
ke dalam pangkalan data antarabangsa 
terkemuka.

UPM mencatat sejarah negara apabila 
tersenarai pada kedudukan ke-32 
terbaik dunia dalam penarafan UI-
Greenmetric World University Rankings 
2018 berdasarkan usaha kelestarian 
kampus hijau dan pengurusan alam 
sekitar. Keputusan itu juga menjadikan 
UPM berada pada kedudukan ketiga Asia, 
kedua di Asia Tenggara dan mengekalkan 
kedudukan pertama dalam negara selama 
sembilan tahun berturut-turut sejak 
ranking itu diperkenalkan pada tahun 
2010.

Penarafan yang mengukur komitmen 
setiap universiti dalam membangunkan 
infrastruktur mesra persekitaran itu 

UI-Greenmetric World University RankingS 2018

UPM Ranked
Congratulations!

IN IN IN

MALAYSIA Asia the World

3rd 32nd1st 2nd

IN

Southeast
Asia

berjaya menarik penyertaan 719 universiti 
seluruh dunia. Empat universiti Malaysia 
yang mendapat kedudukan 100 terbaik 
ialah Universiti Malaya pada kedudukan 
ke-36, Universiti Malaysia Sabah (71),  
Universiti Teknologi Malaysia (70) dan 
Universiti Malaysia Pahang (97).

Ranking UI-Greenmetric yang menilai 
usaha kelestarian alam sekitar itu 
mempunyai lebih daripada 40 indikator 
meliputi 6 skop utama, iaitu keluasan 
tanah & infrastruktur (18%), tenaga dan 
perubahan  iklim (16%), sisa buangan 
(18%), air (11%), pengangkutan (19%) 
dan pendidikan (18%).

UPM memperkukuhkan tempat ke-202 
universiti terbaik dunia dalam Quacquarelli 
Symonds (QS) World University Rankings 
2018/2019. UPM membuat lonjakan 27 
tangga berbanding dengan kedudukan 
229 pada tahun sebelumnya, iaitu 
kenaikan sebanyak 209 dalam tempoh 
lima tahun berturut-turut sejak tahun 
2014. UPM memperoleh skor tertinggi 
bagi indikator pelajar antarabangsa, selain 
peningkatan skor dalam tiga indikator 
lain, iaitu reputasi akademik, reputasi 
majikan, nisbah pensyarah pelajar dan 
staf akademik antarabangsa. Prestasi yang 
konsisten dan membanggakan ini telah 
memperkukuhkan aspirasi UPM untuk 
mencapai sasaran Pelan Strategik UPM 
2014-2020, iaitu untuk meraih kedudukan 
200 universiti terbaik dunia menjelang 
tahun 2020. QS World University 
Rankings 2018/2019 membuat penilaian 
berdasarkan enam indikator, iaitu reputasi 
akademik, reputasi majikan, nisbah 
pensyarah pelajar, sitasi per pensyarah, 
staf akademik antarabangsa dan pelajar 
antarabangsa.

Sebanyak 14 subjek UPM berada pada 
kedudukan 200 terbaik dalam QS World 
University Rankings by Subject 2018. 
UPM juga mengekalkan kedudukan 100 
terbaik dunia dalam subjek Pertanian dan 
Perhutanan selama enam tahun berturut-
turut dan subjek Kejuruteraan – Kimia 
berjaya mengekalkan kedudukan 100 
terbaik dunia buat dua tahun berturut-
turut. Selain itu, 23 subjek UPM juga 
disenaraikan dalam 400 terbaik dunia. 
UPM juga berjaya membuat peningkatan 
ranking apabila tersenarai dalam kalangan 
100 universiti terbaik dunia untuk 
dua kluster bidang pengajian (Broad 
Subject Areas), iaitu bidang Engineering 
& Technology serta Social Sciences & 
Management. Antara kriteria dalam 
penarafan QS World University Rankings 
by Subject ialah pembinaan profil kukuh 
ahli akademik, penyelidikan berkualiti 
tinggi, dan pengiktirafan majikan terhadap 
graduan di seluruh dunia. 

Maklumat lanjut keputusan QS World 
University Ranking 2018 boleh didapati 
melalui laman web: https://www.
topuniversities.com/subject-rankings/2018

UPM berjaya mempertahankan 
kedudukannya sebagai tempat kedua 
di Malaysia selama tiga tahun berturut-
turut apabila mengukuhkan kedudukan 
ke-34 universiti terbaik di Asia dalam ‘QS 
Asian University Rankings 2018/2019’ 
dengan membuat lonjakan 2 anak tangga 
berbanding dengan kedudukan ke-36 pada 
tahun 2018.

Keputusan QS Asian University 
Rankings 2018/2019 menyaksikan UPM 
mencapai markah yang tinggi untuk 
indikator pertukaran pelajar (inbound 
dan outbound), jaringan penyelidikan 
antarabangsa, pegawai akademik dan 
pelajar antarabangsa. Sejak tahun 2014, 
prestasi UPM meningkat sebanyak 42 
kedudukan, dan mempamerkan lonjakan 
sebanyak empat kali dalam tempoh lima 
tahun penilaian.

UPM menduduki tempat kedua Malaysia, 
ke-7 di Asia Tenggara, ke-87 di Asia 
dan ke-625 dunia dalam ‘UniRank 
World University Rankings’. UniRank™ 
(dahulunya dikenali sebagai 4 Kolej 
& Universiti Antarabangsa atau 4icu.
org) adalah direktori pendidikan tinggi 
antarabangsa yang menilai universiti dan 
kolej yang diiktiraf di peringkat dunia. 
UniRank ™ merangkumi 13,000 kolej 
dan universiti di 200 negara yang menilai 
universiti dan kolej berdasarkan populariti 
web dari segi trafik, kepercayaan dan 
sandaran berkualiti yang popular. 
Ranking universiti berasaskan bukan 
akademik itu diterbitkan sejak Mei 
2005. Sejak penubuhannya, metodologi 
telah mengalami beberapa perubahan 
untuk memberikan hasil yang lebih baik. 
UniRank berdasarkan algoritma termasuk 
5 metrik web yang tidak berat sebelah 
dan bebas yang diekstrak daripada empat 
sumber risikan web yang berbeza, iaitu 
Moz Domain Authority Alexa Global Rank, 
SimilarWeb Global Rank, Majestic Referring 
Domains dan Majestic Trust Flow.

Maklumat rinci UniRank World University 
Ranking boleh dirujuk dalam https://
www.4icu.org/top-universities-asia/

Keputusan THE Emerging Economies 
Rankings 2018 telah menyenaraikan 
UPM berada pada ranking ke-108 dalam 
kalangan 350 universiti terbaik daripada 
50 buah negara membangun yang 
dikategori sebagai negara “advanced 
emerging”, “secondary emerging” atau 
“frontier” oleh FSTE. Indikator yang 
digunakan untuk menilai universiti dalam 
THE Emerging Economies Rankings 
2018 adalah sama seperti indikator 
bagi penilaian THE World University 
Rankings, iaitu Teaching - the Learning 
Environment (30%),  Research: volume, 
income and reputation (30%), Citations: 
research influence (20%), Industry 
income: knowledge transfer (10%), dan 
International outlook: staff, students and 
research (10%). 

UPM berjaya memperbaiki kedudukannya 
dalam Webometrics (Ranking of Web 
Universities) apabila berada pada tempat 
ketiga di Malaysia (618 di dunia) dalam 
Webometrics Edisi Julai 2018 berbanding 
dengan keempat (636 di dunia) pada edisi 
Januari 2018. Webometrics adalah salah 
satu sistem penarafan di mana laman web 
dan visibiliti digunakan sebagai indikator 
untuk mengukur prestasi universiti pada 
peringkat global (global performance 
of a university) yang dijalankan oleh 
Cybermetrics Lab (Spanish National 
Research Council, CSIC). Penilaian ini 
adalah berdasarkan empat indikator 
utama penarafan web universiti yang 
diterbitkan setiap enam bulan, iaitu pada 
bulan Januari dan Julai setiap tahun.  
Semua indikator ini mengambil kira 
komitmen universiti terhadap pengajaran, 
hasil penyelidikan,  prestij antarabangsa, 
rangkaian dengan komuniti, iaitu termasuk 
industri dan sektor ekonomi. Terdapat 
empat indikator utama yang digunakan 
dalam Webometrics, iaitu Visibility (50%), 
Presence (5%), Transparency (10%), 
dan Excellence (35%). Webometrics 
adalah ranking universiti yang paling 
besar penyertaannya apabila penilaian 
melibatkan lebih daripada 20 ribu institusi 
pengajian tinggi di seluruh dunia.

ISSAAS  
Matsuda Award
Prof. Datin Paduka Dato’ Dr. Aini Ideris, 
Naib Canselor UPM telah dipilih sebagai 
penerima anugerah 2018 ISSAAS Matsuda 
Award atas sumbangan cemerlang beliau 
terhadap kemajuan sains, penyelidikan dan 
latihan dalam pembangunan pertanian di 
rantau Asia Tenggara, terutamanya melalui 
kepakaran beliau dalam bidang avian 
health. Beliau menerima anugerah tersebut 
semasa persidangan International Congress 
& General Meeting, International Society 
for Southeast Asian Agricultural Sciences 
2018 (ISSAAS 2018) yang berlangsung 
di Kuching, Sarawak pada 12-14 Oktober 
2018.

ISSAAS MATSUDA AWARD

This award is to honor the Foundation 
President of the Society, Dr. Toshiro 
Matsuda, and to be granted to outstanding 
individuals or groups whose distinguished 
contribution over a period of time to the 
advancement of agricultural sciences and 
agricultural development in Southeast Asia 
is clearly recognized.

Coach Excellence Award
Prof. Madya Dr. Sridar Ramachandran 
daripada Fakulti Ekonomi dan Pengurusan 
telah dipilih oleh Jawatankuasa World 
Institute for Action Learning (WIAL) 
Global Awards Committee sebagai 
penerima anugerah 2018 WIAL Coach 
Excellence Award. Anugerah berprestij 
tersebut disampaikan semasa WIAL 
Global Conference di Amsterdam yang 
berlangsung pada 26-27 September 2018.

Ordine della 
Stella D’Italia, 
l’onorificenza 

Cavaliere

Madam Ang Mei Foong, pensyarah Jabatan 
Muzik, Fakulti Ekologi Manusia, UPM, 
telah dipilih sebagai penerima anugerah 
‘Ordine della Stella D’Italia, l’onorificenza 
Cavaliere’ (The Order of Star of Italy, 
with the conferment of Knighthood) 
melalui sijil anugerah yang ditandatangani 
oleh Presiden Itali. Anugerah tersebut 
disampaikan oleh Duta Besar Itali ke 
Malaysia, iaitu Christiano Maggipinto dan 
penerimaan anugerah itu melayakkan 
beliau menerima gelaran “Cavaliere” 
(Cav.) dalam urusan rasmi pada peringkat 
antarabangsa.

Ang Mei Foong (Cav.) | Soprano

Mei Foong’s voice was described as 
mellow, dulcet and soothing to the 
listeners. A multiple awards and 
scholarships winner, she was trained at 
the National Taiwan Normal University 
under Prof. Ren Rong, Conservatorio 
di Musica Santa Cecilia under Maestro 
Rebecca Berg, and the University of 
Melbourne under Merlyn Quaife. She is 
now a PhD candidate from Universiti Putra 
Malaysia. 

An award winning soprano, she was 
a recipient of numerous academic 
scholarships during her study notably the 
“Melbourne International Fee Remission 
Scholarships” (MIFRS) and “Melbourne 
International Research Scholarships” 
(MIRS) when she pursued her studies in 
the University of Melbourne. Other notable 
awards include the first prize winner of 
NTNU Vocal Concerto Competition of year 
2002; 2nd prize winner of the Taiwan 
Rotary Club Artists’ Awards of year 2002; 
the 8th prize winner, as well as a young 
artist award of “Mondial Chinese Vocalists 
Concours 2003”; and “Silver Medal Winner 
Award- Outstanding Achievement” in the 
Global Music Award, Oct 2014; and most 
recently, a prestigious award of The Order 
of Star of Italy, with the conferment of 
Knighthood (Ordine della Stella D’Italia, 
l’onorificenza Cavaliere) from Italy through 
the embassy of Italy in Malaysia in 2018.

As an active recitalist, Mei Foong has 
given several well received solo recitals 
in Kuala Lumpur, Taiwan, Macau, Rome 
and Melbourne, where she performed 
Robert Schumann’s Frauenliebe und 
Leben, Gabriel Faure’s La Bonne Chanson, 
Richard Strauss’s Vier letzte Lieder, Aldo 
Finzi’s Art Songs, Alban Berg’s Sieben 
frühe Lieder, Joseph Canteloube’s Chants 
d’auvergne, and appeared as the soprano 
soloist in Handel’s Ode for St. Cecilia’s 
Day, Handel’s Messiah, and Beethoven’s 
Symphony No. 9. She is the founder and 
artistic director of The Song Weavers, 
the Malaysian first vocal ensemble that 
is dedicated to the performance and 
programming of Art Songs.

KANS 
Scientific 
Competition
Prof. Madya Dr. Abdul Rahim Abdul 
Samad, pensyarah Fakulti Ekonomi dan 
Pengurusan berjaya memenangi hadiah 
pertama dalam pertandingan saintifik 
Knowledge Application and Notion for 
Society (KANS) untuk Kategori Ekonomi. 
KANS dianjurkan oleh Mustafa Science 
and Technology Foundation yang 
bertanggungjawab terhadap Mustafa Prize, 
iaitu anugerah sains dan teknologi yang 
diberikan kepada saintis dan penyelidik 
cemerlang daripada kalangan negara ahli 
pertubuhan OIC.

Jawatankuasa saintifik pertandingan KANS 
juga telah menganugerahkan Diploma 
Kehormat kepada Prof. Madya Ir. Dr. Wan 
Azlina Wan Abdul Karim Ghani daripada 
Fakulti Kejuruteraan dan Prof. Madya Dr. 
Sarva Mangala Praveena daripada Fakulti 
Perubatan dan Sains Kesihatan atas 
kecemerlangan mereka bertugas di luar 
negara.

KANS Scientific Competition

The Mustafa (PBUH) Prize is a top science 
and technology prize, awarded biennially 
to the top scholars of the Islamic world. 
This award is named after the Prophet 
(PBUH) of Islam due to his great emphasis 
on learning science, named after one of 
his titles, Mustafa (PBUH). 

The Mustafa (PBUH) Science and 
Technology Foundation (MSTF) aims to 
identify, introduce and appreciate the 
young thinkers and researchers of the 
Muslim world, holding a competition called 
“KANS”. This name has been taken from 
the hadith of the holy prophet of Islam, 
who says:

Example of someone who learns science 
and doesn’t share it, is like the one who 
has a treasure and does not spend it.

The competition is held at two levels 
of Muslim students and professors 
under 45 years in 5 categories namely: 
health, information and communication 
technology, water and environment, 
energy and economics.

The Malaspina 
International 

Scholar Travel 
(MIST) Award

Prof. Madya Dr. Barakatun Nisak Mohd 
Yusof, pensyarah Jabatan Pemakanan 
dan Dietetik, Fakulti Perubatan dan Sains 
Kesihatan telah dipilih oleh Malaspina 
International Scholar Travel (MIST) 
Award Selection Committee sebagai salah 
seorang daripada enam penerima 2019 
MIST Awards seluruh dunia yang mewakili 
rantau Malaysia dan South East Asia ILSI 
(International Life Science Institute).

Anugerah tersebut dinamakan sempena Dr. 
Alex Malaspina, iaitu pengasas dan Presiden 
International Life Sciences Institute. 
Anugerah MIST itu menyediakan peruntukan 
perjalanan untuk menyokong kerjaya 
awal saintis akademik bagi menghadiri 
mesyuarat tahunan dan simposium 
saintifik ILSI. Persidangan 2019 ILSI akan 
berlangsung di Wyndham Grand Clearwater 
Beach Hotel di Clearwater, Florida, USA 

Sebagai sarjana MIST,  Dr. Barakatun Nisak 
akan memainkan peranannya secara aktif 
dan berpeluang berinteraksi dengan lebih 
daripada 300 ahli akademik, pihak kerajaan 
dan industri serta penyelidik lain dari 
seluruh dunia.

Asean-US: 
Science Prize for 

Women 2018
Prof. Madya Dr. Samsuzana Abd Aziz, 
pensyarah di Jabatan Kejuruteraan Biologi 
dan Pertanian, Fakulti Kejuruteraan 
telah dipilih oleh Nicole Fox daripada 
U.S. Embassy di Filipina, Ryan Washburn 
daripada USAID Indonesia, Anne Bonhoff 
daripada Underwriters Laboratories (UL) 
dan Elaine Tan daripada ASEAN Foundation 
untuk menerima anugerah ASEAN-
US Science Prize for Women 2018. Dr. 
Samsuzana memfokuskan penyelidikan 
dalam bidang Instrumentasi dan Informatik 
Pertanian, dan Pertanian Tepat, dan usaha 
beliau dalam membangunkan peranti pintar 
akan menjadikan pertanian mudah bagi 
para petani di seluruh Asia Tenggara.

Prof. Madya Dr. Roziah Mohd Rasdi, iaitu Ketua Jabatan Pemajuan Profesional 
dan Pendidikan Lanjutan, Fakulti Pengajian Pendidikan telah dipilih sebagai 
penerima anugerah Distinguished Woman in Humanities and Social Sciences for 
the Contribution and Achievement in the Field of Human Resource Development 
daripada Centre for Advanced Research and Design, Venus International 
Foundation, India. Anugerah ini diperoleh atas kejayaan beliau dalam 
menjalankan kajian impak dana nelayan yang memperkukuh bidang agribio 
seperti pertanian selaras dengan keperluan masyarakat dan negara.

Distinguished Woman in 
Humanities and Social Sciences 

for the Contribution and 
Achievement in the Field of Human 

Resource Development

International Association for 
Community Development (IACD)

Prof. Madya Dr. Asnarulkhadi Abu Samah, 
iaitu Pengarah, Institut Pengajian Sains Sosial 
(IPSAS) dan juga Prof. Madya di Fakulti Ekologi 
Manusia telah dilantik sebagai Pengarah 
International Association for Community 
Development (IACD) untuk Asia Tenggara. 
IACD merupakan satu-satunya rangkaian 
global untuk pengamal dan para sarjana dalam 
bidang pembangunan komuniti. Ia merupakan 
sebuah badan NGO dengan keahlian lebih 
daripada tujuh buah negara di seluruh dunia. 
Prof. Madya Dr. Asnarulkhadi mempunyai 
lebih 20 tahun pengalaman dalam bidang 
pembangunan masyarakat dan kerja komuniti 
dan telah bergiat aktif dalam penyelidikan 
pembangunan masyarakat, terutamanya 
dalam perubahan iklim dan kebolehsuaian 
manusia, pemerkasaan komuniti, kesihatan 
awam, dan orang asli. Selain itu, beliau juga 
terlibat dalam pendidikan dan latihan modul 
kerja komuniti untuk organisasi berasaskan 
komuniti, organisasi bukan kerajaan dan 
agensi kerajaan.

Sumber : http://

www.iacdglobal.

org/2018/07/04/

new-board-member-

appointed-from-south-

east-asia/

Prof Madya Dr. Mohamad Amran Mohd Salleh 
dan Prof. Dr. Azni Idris daripada Fakulti 
Kejuruteraan telah memenangi pingat Emas 
di 29th International Invention & Innovation 
Exhibition 2018 (ITEX 2018) KL Convention 
Centre untuk teknologi Biomass Microwave 
Carbonizer (BMC). BMC juga merupakan 
inovasi yang dikomersialkan oleh syarikat 
Pakar GoGreen Sdn Bhd, iaitu syarikat start-up 
UPM di bawah program InnoHub Putra Science 
Park UPM. Selain itu, penyelidik UPM juga 
berjaya meraih pingat perak dan gangsa pada 
ITEX 2018, iaitu:

Pingat Perak

1. Dr. Ermira Junita Abdullah, Fakulti 
Kejuruteraan, A Door Lock System 

2. Dr. Siti Nurbaya Oslan, Fakulti Bioteknologi 
dan Sains Biomolekul, A Quick and Reliable 
Yeast Expression Host for Industrial Use 

Pingat Gangsa

1. Prof. Madya Dr. Janet Lim Hong Ngee, 
Fakulti Sains, Smart Solar Power Bank with 
Supercapacitor & Battery Integration 

Invention & 
Innovation 
International 

Exhibition

Felo Akademik Sains Malaysia &  
Top Research Scientist Malaysia

Empat pensyarah yang juga penyelidik 
Universiti Putra Malaysia (UPM) telah 
dianugerahkan ‘Felo’ Akademi Sains 
Malaysia (ASM) 2018 pada majlis ”2018 
Conferment of Fellowship of ASM & 
Announcement of Top Research Scientists 
Malaysia’’. Empat pensyarah ialah Profesor 
Dato’ Dr. Mohd. Yazid Abd. Manap FASc. 
(Fakulti Sains dan Teknologi Makanan) 
dan Prof. Dr. Paridah Md. Tahir, FASc. 
(Fakulti Perhutanan) untuk bidang Biologi, 
Pertanian dan Sains Alam Sekitar, dan 
Prof. Dr. Mansor Ahmad FASc. (Fakulti 
Sains) dalam bidang Sains Kimia dan 
Prof. Dr. Mohd. Adzir Mahdi FASc. 
(Fakulti Kejuruteraan) bagi bidang Sains 
Kejuruteraan. Sebagai Fellow Akademi, 
pensyarah berkenaan berhak untuk 
menggunakan gelaran ‘Felo Akademi 
Sains Malaysia’ dengan singkatan FASc. 

selepas nama mereka. Pada majlis yang 
sama juga, lima pegawai akademik UPM 
telah diiktiraf sebagai Top Research 
Scientists Malaysia (TRSM), iaitu Prof. 
Dr. Abdul Rashid Mohamed Shariff dan 
Prof. Madya Ir. Dr. Aduwati Sali (kedua-
duanya daripada Fakulti Kejuruteraan); 
Prof. Dr. Ahmad Zaharin Aris (Fakulti 
Pengajian Alam Sekitar); Prof. Dr. Rozita 
Rosli (Laboratori Penyelidikan Kanser UPM 
– MAKNA, Institut Biosains); dan Prof. 
Dr. Suraini Abd Aziz (Fakulti Bioteknologi 
dan Sains Biomolekul). UPM merupakan 
universiti kedua teramai daripada jumlah 
24 saintis dan penyelidik keseluruhan yang 
diiktiraf sebagai TRSM bagi 2018 yang 
disampaikan oleh Perdana Menteri, YAB 
Tun Dr. Mahathir Mohamad.

Anugerah Tahun 
Pengkomersialan Malaysia 

(MCY) 2018
Prof. Madya Dr. Janet Lim Hong Ngee, 
penyelidik daripada Institut Teknologi 
Maju (ITMA) telah memenangi anugerah 
utama Tahun Pengkomersialan Malaysia 
(MCY) 2018, menerusi produk Versatile 
Graphene. Versatile Graphene telah 
dikomersialkan oleh GO Advanced 
Solutions Sdn. Bhd. (syarikat start-
up UPM di bawah Program Innohub, 
Putra Science Park) yang diketuai 
oleh Dr. Syed Muhammad Hafiz. MYC 
adalah anjuran MESTECC dan majlis 
penyampaian anugerah utama tersebut 
telah disempurnakan oleh Menteri Tenaga, 
Sains, Teknologi, Alam Sekitar dan 
Perubahan Iklim, iaitu YB Puan Yeo Bee 
Yin. 

Turut hadir bersama dalam majlis tersebut 
ialah Prof. Datin Paduka Dato’ Dr. Aini 
Ideris, Naib Canselor UPM dan Prof. 
Dr. Samsilah Roslan, Pengarah Putra 
Science Park bagi meraikan kemenangan 
bersejarah ini.

Malaysian Livestock  
Industry Award

Prof. Datin Paduka Dato’ Dr. Aini Ideris, Naib 
Canselor, UPM, telah dipilih sebagai penerima 
Anugerah ‘Lifetime Achievement – Academic 
& Veterinarian’ dalam Malaysian Livestock 
Industry Award 2018. Anugerah tersebut 
disampaikan oleh Menteri Pertanian dan 
Industri Asas Tani, Dato’ Seri Ahmad Shabery 
Cheek, sempena Livestock Asia Expo & Forum 
2018 di Pusat Konvensyen Kuala Lumpur 
(KLCC), anjuran Jabatan Perkhidmatan 
Veterinar (DVS), Kementerian Pertanian dan 
Industri Asas Tani Malaysia dan persatuan-
persatuan berkaitan ternakan dan veterinar.

Anugerah tersebut diperkenalkan sejak 
tahun 2001 bertujuan untuk mengiktiraf 
pencapaian individu dan industri terbaik 
dalam merangsang pembangunan dan 
penambahbaikan industri berkaitan ternakan di 
Malaysia.

26



27



Anugerah Mengenang Jasa 
Persatuan Veterinar Malaysia

Prof. Datin Paduka Dato’ Dr. Aini Ideris, Naib 
Canselor UPM telah dipilih oleh Persatuan 
Veterinar Malaysia (VAM) sebagai penerima 
Anugerah Mengenang Jasa (AMJ) 2018 
yang disampaikan oleh Sultan Selangor, 
Sultan Sharafuddin Idris Shah. Anugerah 
itu merupakan pengiktirafan VAM terhadap 
sumbangan Prof. Datin Paduka Dato’ Dr. Aini 
Ideris kepada persatuan, dan menghargai jasa 
beliau dalam meningkatkan profesion serta 
perkhidmatan veterinar. 

Prof. Datin Paduka Dato’ Dr. Aini Ideris adalah 
antara kumpulan pertama yang berdaftar 
sebagai Ahli Seumur Hidup Persatuan 
Veterinar Malaysia. Beliau bergerak aktif dalam 
persatuan itu sejak awal penubuhan dengan 
terlibat dalam beberapa jawatankuasa, ahli 
editorial Jurnal Veterinar dan juga mantan 
Timbalan Pengerusi ‘Education Trust Fund’ 
VAM. Penerima untuk Anugerah Mengenang 
Jasa perlulah menjadi ahli aktif VAM dan telah 
menyumbang kepada pembangunan persatuan 
dan persaudaraan veterinar secara besar-
besaran.

28



Asia-Pacific 
3MT Competition

People‘s Choice Award:
Yasmin Mustapha Kamal, pelajar PhD di 
Fakulti Kejuruteraan UPM telah memenangi 
People’s Choice Award dalam The 2018 
Asia-Pacific 3MT Competition yang diadakan 
di Brisbane, Australia pada 27 September 
2018. Dalam persaingan tersebut, Yasmin 
merupakan sepuluh finalis daripada 58 
peserta yang menyertai pertandingan 3MT 
tersebut. 3 Minute Thesis (3MT) merupakan 
pertandingan yang menilai keupayaan 
pelajar berkomunikasi atau membicarakan 
kandungan penyelidikan masing-masing dan 
mereka diberi masa selama tiga minit untuk 
membuat pembentangan atau pidato tentang 
tesis mereka dan kepentingannya. 3MT 
adalah satu platform latihan yang menguji 
pelajar untuk mengintegrasikan idea dan 
penemuan penyelidikan mereka supaya dapat 
dibentangkan dengan ringkas, menarik, padat, 
tepat dan komprehensif dan serta berjaya 
menarik minat audiens.

Pertandingan Projek Penyelidikan

 Inovasi Nanoteknologi 
Kebangsaan

Pelajar UPM mendominasi 
kemenangan Pertandingan 
Projek Penyelidikan Inovasi 
Nanoteknologi Kebangsaan 
(PIN'18) apabila muncul juara 
kategori Doktor Falsafah, 
selain menduduki tempat 
ketiga dan hadiah sagu hati 
kategori tersebut. Untuk 
kategori Doktor Falsafah, 
Izwaharyanie Ibrahim 
menduduki tempat pertama 
melalui projek bertajuk 
"Modification of Three-
Dimensional Printed Electrode 
with Cellulose Acetate Beads 
Infused with Cadmium 
Sulphide Nanoparticles and 
Graphene for Dual-functional 
Photo Electrochemical 
Sensor-adsorbent of Copper 
(II) Ions". Tempat ketiga 
kategori itu dimenangi 
Shafarina Azlinda Ahmad 
Kamal melalui projek bertajuk 
"Graphene-Conductive Inks as 
A Disposable Carbon Dioxide 
Gas Sensor".  Seorang lagi 
pelajar UPM, Mohd Amirul 
Syafiq Mohd Yunos pula 
mendapat tempat sagu 
hati kategori berkenaan 
melalui projek penyelidikan 
"Pembangunan Penyurih 
Radioaktif Nanopartikel Emas 
Industri untuk Pengesanan 
Awal Masalah Sistem Aliran 
dalam Industri Pemprosesan 
Kimia dan Petrokimia." 

Pelajar UPM turut memenangi 
hadiah sagu hati bagi 
kategori Ijazah Sarjana 
melalui Farah Najwa Nabila 
Mohd Hatta berdasarkan 
projek penyelidikan bertajuk 
"Microbial Nanofactories 
for Production of Silver 
Nanoparticles Utilizing a 
Locally Isolated Malaysian 
Bacterial Strain as an 
Alternative Source of 
Antimicrobial Agents."

PIN'18 dianjurkan oleh Pusat 
Nanoteknologi Kebangsaan 
(NNC) di Technology Park 
Malaysia sempena Program 
Nano Kebangsaan (NanoKEB 
2018) pada  9 hingga 11 
Oktober 2018. NanoKEB 
adalah program tahunan NNC 
Kementerian Tenaga, Sains, 

Teknologi, Perubahan Iklim 
dan Alam Sekitar (MESTECC) 
yang bertujuan memberi 
pendedahan kepada umum 
mengenai nanoteknologi 
sebagai satu bentuk budaya 
serta sumber ekonomi ke 
arah negara berinovasi dan 
berpendapatan tinggi. Ia 
memberi peluang kepada 
pelajar Ijazah Sarjana 
serta Doktor Falsafah untuk 
mengetengahkan idea 
kreatif yang berinovatif 
untuk diserapkan dalam 
penyelidikan supaya 
mampu dilaksanakan bagi 
pembangunan nanoteknologi 
dan penghasilan bahan untuk 
diaplikasikan dalam pelbagai 
sektor industri.

Kejohanan Terjun  
sSiri Dunia FINA, Montreal, Kanada

Cheong Jun Hoong, iaitu atlet penerjun negara 
yang juga pelajar UPM dan Pandelela Rinong 
menyumbang pingat emas dalam acara 10m 
platform seirama di Kejohanan Terjun Siri 
Dunia FINA yang berlangsung di Montreal, 
Kanada pada 28 April 2018. Pencapaian itu 
menyaksikan Jun Hoong dan Pandelela muncul 
sebagai penerjun pertama dari Malaysia yang 
berjaya memenangi gelaran siri dunia.

Sebanyak 27 atlet pelajar UPM terpilih 
mewakili Malaysia ke Sukan Komanwel Gold 
Coast 2018 yang beraksi dalam sukan hoki 
lelaki, menembak, olahraga, ragbi 7 sebelah, 
hoki wanita dan terjun. Seorang lagi pegawai 
UPM, Muhammad Azwar Bakar turut bertanding 
dalam sukan ping pong para. Untuk rekod, 
seramai 55 atlet daripada keseluruhan 178 
atlet negara yang terpilih ke temasya kedua 
terbesar dunia itu adalah atlet yang menuntut 
di institusi pengajian tinggi (IPT), dan daripada 
jumlah itu, 27 atlet tersebut adalah atlet UPM. 
Sementara itu, jaguh lompat kijang negara 
dan juga atlet pelajar UPM, Muhammad Hakimi 
Ismail telah diberi penghormatan sebagai 
pembawa Jalur Gemilang kontinjen negara 
pada majlis pembukaan temasya sukan 
tersebut. Dua puluh tujuh atlet pelajar UPM 
yang mewakili negara ke Sukan Komanwel 
Gold Coast ialah seperti berikut:

Hoki Lelaki

1. Syed Mohd Syafiq Syed Cholan

2. Muhammad Najmi Farizal Jazlan

Menembak

1. Johnathan Wong Guanjie

Olahraga

1. Muhammad Hakimi Ismail

2. Johnathan Nyepa

3. Zaidatul Husniah Zulkifli

Sukan Komanwel  
Gold Coast

Ragbi 7’s

1. Muhammad Siddiq Amir Jalil

2. Wan Izzuddin Ismail

3. Nik Mohd Shahiddan Mohd Zain

4. Muhammad Firdaus Tarmizi

5. Muhammad Ameer Nasrun Zulkeffli

6. Muhammad Khairul Abdillah Ramli

7. Muhammad Zharif Affandi Mohamed Zahib

8. Muhammad Dzafran Asyraaf Muhamad 
Zainudin

Hoki Wanita

1. Mas Huzaimah Md. Aziz

2. Siti Noor Amarina Ruhani

3. Raja Norshahrina Raja Shabuddin

4. Surizan Awang Noh

5. Wan Norfaiezah Md Saluti

6. Fatin Shafika Md. Shukri

7. Hanis Nadiah Onn

8. Nuraslinda Said

9. Norazlin Sumantri

10. Nurul Nabihah Mansur

Terjun

1. Cheong Jun Hoong

2. Leong Mun Yee

Ping Pong (PARA)

1. Muhammad Azwar Bakar@Ibrahim

Cheong Jun Hoong, atlet penerjun negara 
yang juga pelajar UPM bergandingan dengan 
Pandelela Rinong telah menghadiahkan pingat 
emas kepada negara apabila memenangi acara 
10m platform wanita seirama pada Sukan 
Komanwel 2018. Gandingan penerjun elit 
kebangsaan itu mengumpul 328.08 mata untuk 
merangkul pingat emas manakala satu lagi 
pasangan negara, Leong Mun Yee (atlet pelajar 
UPM) - Nur Dhabitah Sabri, berjaya meraih 
gangsa kedua mereka dengan mengutip 
308.16 mata, di mana pingat gangsa pertama 
mereka diraih menerusi acara 3m papan anjal 
seirama.

World University 
Shooting Championship
Siau Cuili, pelajar Bacelor Sains 
(Pembangunan Sumber Manusia), Fakulti 
Pengajian Pendidikan meraih pingat gangsa 
dalam kategori 10m Air Pistol Women Team 
di Kejohanan World University Shooting 
Championship (WUSC) Kuala Lumpur 2018. 
WUSC 2018 berlangsung di Lapang Sasar 
Menembak Kebangsaan, Subang dari 14 
hingga 18 Mac 2018 yang menyaksikan 24 
negara mengambil bahagian seperti Itali, 
Perancis, Poland, Rusia, Republik Czech serta 
pasukan terkuat Asia termasuk China dan 
India. Ia menghimpunkan 277 penembak 
dan 84 pegawai yang bersaing dalam tiga 
disiplin menembak iaitu rifle, pistol dan 
shotgun (skeet dan trap) dengan Malaysia 
menampilkan 15 penembak pada kejohanan 
itu.

Enam pemain Ragbi UPM Serdang Angels 
dipilih menyertai Pasukan Ragbi 15’s negara 
dalam persaingan Liga Premier Kejuaraan 
Ragbi Asia (ARC) 2018 menentang Korea 
Selatan pada 28 April 2018 di Stadium 
Nasional Bukit Jalil. Enam pemain tersebut 
ialah

1) Muhammad Alif Al Hafiz Abdul Karim

2) Muhammad Nurazman Ramli

3) Muhd Nur Ikqwan Nordin

4) Lawrence Petrus

5) Mohd Sharif Saiful Azwan Sudin

6) Alif Sazrie Azmi

CHAMPIONSHIP

ASN adalah pengiktirafan tertinggi kerajaan 
bagi mengiktiraf kejayaan cemerlang atlet 
negara sepanjang tahun yang dicapai atlet, 
jurulatih, pegawai dan pertubuhan sukan 
tanah air. Sebanyak sebelas kategori anugerah 
ASN, iaitu Olahragawan dan Olahragawati 
Kebangsaan, Olahragawan Para dan 
Olahragawati Para Kebangsaan, Pasukan Lelaki 
dan Wanita Kebangsaan, Jurulatih Lelaki dan 
Wanita Kebangsaan, Anugerah Tokoh Sukan, 
Kepimpinan Sukan dan Anugerah Khas. 
Pemilihan untuk ASN 2017 menjurus kepada 
prestasi atlet di beberapa kejohanan dunia 
dan dua temasya sukan yang dianjurkan di 
Malaysia, iaitu Sukan SEA dan Sukan Para 
(KL2017).

Atlet UPM yang menerima anugerah pada 
Majlis Anugerah Sukan Negara 2017 adalah:

Cheong Jun Hoong - Olahragawati 
Kebangsaan

Pasukan Hoki - Pasukan Lelaki Kebangsaan

1. Syed Mohd Syafiq Syed Cholan

2. Nik Muhammad Aiman Nik Rozemi

3. Muhammad Najmi Farizal Jazlan

Muhammad Hakimi Ismail - Calon 
Olahragawan Kebangsaan

Anugerah Sukan Negara

Cheong Jun Hoong, pelajar Bacelor 
Komunikasi, Fakulti Bahasa Moden dan 
Komunikasi UPM telah dinobatkan sebagai 
Olahragawati Kebangsaan dalam majlis 
Anugerah Sukan Negara 2017 (ASN). Kejayaan 
Jun Hoong adalah hasil prestasi cemerlang 
dalam beberapa kejohanan dunia terutamanya 
pada Kejohanan Akuatik Dunia di Budapest, 
Hungary Julai 2017, di mana beliau memecah 
dominasi penerjun China, dan menjadi 
penerjun pertama negara meraih pingat emas 
dalam acara 10 meter platform wanita di 
Kejohanan Akuatik Dunia. 

Manakala skuad hoki lelaki negara, yang 
turut disertai atlet hoki UPM telah menerima 
Anugerah Pasukan Lelaki Kebangsaan. Atlet 
UPM yang menyarung jersi skuad hoki negara 
ialah Syed Mohd Syafiq Syed Cholan dari 
Fakulti Ekologi Manusia; Nik Muhammad Aiman 
Nik Rozemi dan Muhammad Najmi Farizal 
Jazlan kedua-dunya daripada Fakulti Bahasa 
Moden Komunikasi; serta beberapa alumni 
UPM yang bakal beraksi dalam Piala Dunia Hoki 
2018. Atlet lompat kijang negara, Muhammad 
Hakimi Ismail yang merupakan pelajar 
Bacelor Pendidikan (Pendidikan Jasmani), pula 
berjaya meletakkan diri dalam senarai calon 
Olahragawan Kebangsaan.

Kejohanan 
Taekwondo 

Antarabangsa 
Tirak Ke-8

Steffano Atom Stephen, pelajar 
program Diploma Perhutanan, 
Universiti Putra Malaysia Kampus 
Bintulu berjaya meraih dua pingat 
emas dan satu gangsa dalam 
Kejohanan Taekwondo Antarabangsa 
Tirak ke-8 di John Paul II Sports 
Center, University Suvarnabhumi 
Campus Bangkok, Thailand. Beliau 
memenangi pingat emas untuk 
kategori Mix Pair Poomsae, Team 
Poomsae dan pingat gangsa kategori 
Individual Poomsae.

Festival 
Sukan Pendidikan Tinggi

UPM dinobatkan sebagai 
Juara Edisi Pertama Festival 
Sukan Pendidikan Pengajian 
Tinggi (HESF) 2018 yang telah 
berlangsung di UTeM Melaka. 
UPM menamatkan saingan 
HESF dengan pencapaian yang 
cemerlang apabila berjaya 
membawa pulang 36 emas, 23 
perak dan 16 gangsa, melalui 
5 acara yang dipertandingkan, 
iaitu olahraga, renang, 
petanque, ping pong dan 
golf yang membabitkan 526 
atlet daripada 31 kontinjen. 
HESF 2018 dianjurkan oleh 
Bahagian Sukan, Kementerian 
Pendidikan Malaysia, dan ia 
menjadi medan terbaharu 
atlet IPT memburu slot untuk 
beraksi di Sukan Universiti 
ASEAN (UAG) di Myanmar 
yang dijadualkan pada 
Disember 2018.

Pasukan olahraga UPM 
meneruskan dominasi 
kecemerlangan dalam 
sukan Olahraga IPT setelah 
mengekalkan status Johan 
keseluruhan bagi Kejohanan 
Olahraga & Renang MASUM 
2018 yang telah berlangsung 
pada 6 hingga 8 April 2018 
bertempat di UniMAP dan 
UUM. Pasukan olahraga 
UPM telah meraih 33 pingat, 
iaitu 20 emas, 7 perak dan 
6 gangsa. Dalam kejohanan 
yang sama, pasukan renang 
UPM pula berada di tempat 
ke-2 keseluruhan dengan 
jumlah pungutan pingat 10 
emas, 8 perak dan 1 gangsa.

Kejohanan Olahraga &  
Renang MASUM

40



41



42



Universiti Putra Malaysia (UPM) menjuarai 
Kejohanan Sukan Institusi Pendidikan Tinggi 
(SUKIPT) 2018 buat kali kedua sejak menjuarai 
edisi sulung SUKIPT pada tahun 2012 apabila 
secara keseluruhannya berjaya mengumpul 118 
pingat, iaitu 42 emas, 41 perak dan 33 gangsa.

UPM juga melalui atlet renang, Angela Chieng 
Chui Fei telah dinobatkan sebagai Olahragawati 
SUKIPT 2018, dan pasukan bola jaring UPM dipilih 
sebagai penerima Anugerah Pasukan Wanita 
Terbaik. UPM menyertai sebanyak 26 acara dan 
menghantar 458 atlet untuk bersaing dengan 100 
pasukan institusi pengajian tinggi dari seluruh 
Malaysia dan beberapa universiti jemputan dari 
Asia Tenggara yang menyertai pertandingan 
SUKIPT Edisi 2018. 

UPM dinobatkan sebagai juara Karnival Futsal 
Wanita IPT 2018 di Universiti Pendidikan Sultan 
Idris (UPSI), Tanjung Malim, Perak apabila 
berjaya menewaskan UM 2-1 pada peringkat 
akhir.  Dalam karnival ini, beberapa anugerah 
telah diberikan kepada pemain yang telah 
beraksi dengan cemerlang, iaitu anugerah 
penjaga gol terbaik, penjaring terbanyak, 
pemain terbaik serta pemain paling bernilai. 
Pasukan UPM melalui Nurul Shafizan Amran 
telah dinobatkan sebagai penjaring terbanyak 
dengan 11 gol. Sebanyak 18 pasukan futsal 
wanita IPT telah menyertai Karnival Futsal 
Wanita IPT 2018 yang berlangsung pada 25-29 
April 2018.

Karnival Futsal Wanita IPT

Pasukan ragbi UPM “Serdang Angels” berjaya 
menjulang piala Ketua Menteri Melaka 
apabila menjuarai ragbi Melaka 7s dengan 
mengalahkan RMP Blues 26 – 10 di peringkat 
akhir pada 15 April 2018, di Dataran Klebang 
Melaka. Sebelum ke peringkat akhir, Serdang 
Angels UPM telah mengalahkan XMoruc A pada 
peringkat separuh akhir dan PMM Hornets suku 
akhir.

Melaka 7s 
Kejohanan Ragbi Piala Ketua Menteri Melaka

Ragbi Super 
8 IPT

Pasukan ragbi UPM, Serdang Angels 
mempertahankan Kejohanan Ragbi Super 
8 IPT apabila cemerlang membenam 
cabaran seteru utama UiTM Lions 30-12 
pada perlawanan akhir Kejohanan Ragbi 
Super 8 IPT pada 23 September 2018. 
Kejuaraan itu sekali gus mengekalkan 
dominasi UPM Serdang Angels yang 
merangkul gelaran juara untuk kali kelima 
berturut-turut semenjak kejohanan itu 
diperkenalkan pada 2014. Pasukan UPM 
yang dibarisi tujuh pemain kebangsaan 
tidak berdepan masalah untuk mencatat 
kejayaan edisi 2018 ini. UPM Serdang 
Angels membawa pulang hadiah kejuaraan 

RM5,000 dan Piala Pusingan. Pemain 
UPM Serdang Angels Mohamad Khairil 
Abdillah dinobatkan sebagai Pemain 
Terbaik, Mohamad Syarif Saiful Azwan 
Sudin sebagai Pemain ‘Forward’ Terbaik, 
manakala Faat Hor Rozi Ismail sebagai 
Pemain ‘Backline’ Terbaik pada perlawanan 
akhir. Kejohanan Ragbi Super 8 IPT 2018 
disertai lapan pasukan, iaitu UPM Serdang 
Angels, UiTM Lions, Politeknik Malaysia, 
UM Blues, UniKL Ragbi, MASKOM Eagles, 
UTP Drillers dan IIUM Mustangs. Ia 
berlangsung dari 17 hingga 23 September 
di UPM.

Pertandingan  
Debat Diraja 

Pasukan Debat Bahasa Melayu 
UPM yang terdiri daripada 
saudari Nurul Rashidah, P. 
Pavithra, Nur Izzati dan Has 
Umierah telah dinobatkan 
sebagai Johan Pertandingan 
Debat DiRaja 2018. 
Peringkat akhir pertandingan 
debat ini menyaksikan 
pertembungan antara UPM 
sebagai Kerajaan dan UKM 
sebagai Pembangkang 
dengan Usul Dewan Ini 
Menyokong Liberalisasi Media 
Bagi Menjadikan Malaysia 
Lebih Demokratik. UPM juga 
dinobatkan sebagai Pendebat 
Terbaik pertandingan akhir 
menerusi Saudari P. Pavithra.

Malaysian  
Three Minute 

Thesis(3MT)

Yasmin Mustapha Kamil pelajar Fakulti 
Kejuruteraan telah memenangi tempat 
pertama dalam pertandingan Malaysian Three 
Minute Thesis (3MT) 2018 untuk kategori 
kejuruteraan. Beliau juga telah memenangi 
kategori “Best of the Best” dan mewakili 
Malaysia ke pertandingan International 3MT di 
Brisbane, Australia pada 27 September 2018.

Malaya Makerthon
kuantiti sampah itu melepasi had, plat 
pemampat yang terletak di bahagian atas 
bekas sampah akan digerakkan secara 
automatik untuk memampatkan sampah 
berkenaan.

Selepas pemampatan dilakukan beberapa 
kali, sampah akhirnya tidak akan boleh 
dimampatkan lagi. Smart Bin akan 
menghantar isyarat melalui WiFi kepada 
pemungut sampah untuk memaklumkan 
mereka bahawa sampah itu sudah sedia 
untuk dikutip.

Pelajar Jabatan Kejuruteraan Kimia dan 
Alam Sekitar, Fakulti Kejuruteraan, Lew Pei 
Sze  memenangi hadiah pertama bersama 
kumpulannya yang diberi nama ‘Fusion’ 
pada pertandingan Malaya Makerthon 
2018, anjuran Universiti Malaya dengan 
kerjasama Suruhanjaya Komunikasi dan 
Multimedia Malaysia (MCMC). Anggota 
lain kumpulan itu ialah seorang pelajar 
daripada Universiti Teknologi Malaysia 
(UTM) dan dua pelajar KDU University 
College, dan pertandingan tersebut 
disertai 14 pasukan daripada pelbagai 
universiti awam dan swasta seluruh 
negara.

Prototaip yang dibangunkan oleh 
kumpulan Fusion ialah Smart Bin 
berdasarkan kepada idea Internet of Thing 
(IOT). Smart Bin berkeupayaan mengesan 
paras sampah dalam bekas, iaitu apabila 

Festival Zapin 
Majlis Kebudayaan Universiti-

Universiti Malaysia (MAKUM)

Kumpulan Tarian dari Kelab 
Senitari ADIMASTULI telah 
mengharumkan nama UPM 
apabila dinobatkan sebagai 
juara Festival Zapin Majlis 
Kebudayaan Universiti-
universiti Malaysia (MAKUM) 
2018, iaitu kejuaraan keempat 
UPM dalam Festival Zapin 
MAKUM. ADIMASTULI juga 
turut memenangi Anugerah 
Penataan Terbaik, yang 
disertai oleh sebelas universiti 
awam pada festival itu yang 
berlangsung pada 1 Disember 
2018 yang lalu.

50



Accounting 
Graduate

Best 

Hazeeqah Nadiah Mohamad Hamsan, 
graduan Fakulti Ekonomi dan Pengurusan 
telah dipilih oleh MICPA (The Malaysian 
Institute of Certified Public Accountants) 
untuk menerima anugerah bagi kategori 
Excellence Award for Best Accounting 
Graduate 2017 (Universiti Putra Malaysia) 
pada 26 September 2018. Ia adalah 
salah satu kategori yang diberikan 
MICPA kepada graduan terbaik bidang 
perakaunan daripada universiti di Malaysia 
yang menawarkan program perakaunan

Pertandingan 
Tower Crane

Pasukan Putra Tower yang terdiri daripada 
pelajar tahun pertama Jabatan Kejuruteraan 
Awam, Fakulti Kejuruteraan iaitu Nor Azraei 
Nor Kadim (Ketua Pasukan), Muhammad 
Akmal Arman Saiful Madzi, Muhammad Syafiq 
Misnawi, Mohd Fazli Abd Rashid dan Mohamad 
Razeen Iqbal Roslan memenangi tempat 
ketiga dalam Pertandingan Tower Crane 2018. 
Objektif pertandingan itu ialah untuk memberi 
pendedahan berkaitan kestabilan struktur dan 
mekanisme menara kren, di mana peserta 

perlu membina menara kren yang kukuh 
menggunakan kertas surat khabar. 
Selain pasukan tahun pertama UPM, 
pasukan tahun kedua pengajian yang 
sama juga merupakan antara 12 pasukan 
institusi pengajian tinggi yang menyertai 
pertandingan yang dibuat di Universiti 
UCSI Kampus Kuala Lumpur.

MONSTAR Award 
Wong Shy Kit, pelajar Bacelor Kejuruteraan Kimia daripada Fakulti Kejuruteraan terpilih dalam 
Top 10 KOL (Key Opinion Leaders) Award dalam majlis MonStar Awards yang diadakan di MaGIC 
Cyberjaya. Majlis ini bertujuan untuk mengiktiraf 100 pelajar Key Opinion Leaders di seluruh 
Malaysia. Ia dianjurkan oleh Monsta, iaitu rangkaian untuk pelajar mengakses peluang dunia 
sebenar melalui pengalaman pembelajaran berbanding dengan kaedah tradisional. Dua pelajar 
UPM yang lain menerima Anugerah KOL 50 Top ialah Ong Kai Jing daripada Fakulti Ekonomi dan 
Pengurusan, dan Lee Rick Kit daripada Fakulti Kejuruteraan.

Pengarah Urusan Kumpulan Weststar 
Group, Tan Sri Syed Azman Syed Ibrahim 
menyumbangkan dana endowmen bernilai RM1 
juta kepada Universiti Putra Malaysia (UPM) 
untuk memperkukuhkan kerjasama dalam 
inovasi bidang Kejuruteraan Aeroangkasa 
dan bidang lain yang strategik melalui majlis 
menandatangani memorandum perjanjian 
(MoA) pemberian dana Endowmen Tan Sri 
Syed Ibrahim-UPM pada 19 Januari 2018. 
Kerjasama itu memberi peluang kepada 
UPM untuk membina kerjasama yang sinergi 

Dana Endowmen  

untuk Kejuruteraan  
Aeroangkasa

GROUP

bersama industri dalam meningkatkan potensi 
dan inovasi dalam bidang berkenaan. Inisiatif 
rangkaian kerjasama tersebut adalah selaras 
dengan pelaksanaan model pendekatan 
‘Penta Helix’ yang diperkenalkan pada tahun 
2018 di mana model itu mampu mendorong 
transformasi pendidikan tinggi ke arah 
kegemilangan dan kecemerlangan khususnya 
bagi UPM. 

Endowmen Tan Sri Syed Ibrahim-UPM

Pengarah Urusan Kumpulan Weststar Group, Tan Sri Syed Azman Syed Ibrahim berkata dana itu 
untuk menjalinkan kerjasama rapat antara UPM dan syarikat penyedia perkhidmatan helikopter 
luar pesisir terbesar di Asia Tenggara dalam bidang aeroangkasa dengan tujuan melahirkan lebih 
ramai graduan dalam bidang itu.

“Weststar mahu melihat para graduan dididik dan dilatih dalam bidang penambahbaikan lebih 40 
helikopter dalam tahun ini.

“Buat masa ini kita menggaji lima hingga tujuh jurutera bagi setiap pesawat, buat masa ini kita 
ada 200 jurutera dan ini tidak mencukupi.

“Pemberian dana ini adalah untuk sepuluh tahun tetapi UPM boleh memohon lagi peruntukan 
dana tambahan,” katanya.

Universiti Putra Malaysia 
(UPM) berjaya meraih 
tiga pingat emas, empat 
perak dan lima gangsa di 
Karnival Inovasi Pengajaran 
& Pembelajaran UKM 2018 
(K-NOVASI P&P 2018). Projek 
yang memenangi pingat emas 
ialah Virtual Microbes yang 
diketuai Dr. Chia Suet Lim 
daripada Fakulti Bioteknologi 
dan Sains Biomolekul, Bio-
HeartWare yang diketuai 
Dr. Wan Norhamidah Wan 
Ibrahim daripada Fakulti 
Sains, dan InGNeoSA - 
Gamification in Small Animal 
Oncology yang diketuai 
Prof. Madya Dr. Gayathri 
Thevi Selvarajah daripada 
Fakulti Perubatan Veterinar. 
Penganjuran K-NOVASI 
P&P 2018 adalah bertujuan 
untuk mengenal pasti produk 
dan inovasi P&P yang boleh 
diketengahkan pada peringkat 
kebangsaan. K-NOVASI P&P 
2018 juga memberi peluang 
kepada warga akademik 
untuk berkongsi idea serta 
pandangan mengenai isu 
utama berkaitan P&P daripada 
perspektif yang berbeza 
terutamanya dalam konteks 
menyahut cabaran industri 
4.0. UPM juga memenangi 
pingat perak dan gangsa 
seperti dalam rajah berikut:

KARNIVAL INOVASI 
PENGAJARAN & PEMBELAJARAN

Pingat Perak Fakulti

Objective Structured Clinical 
Examination (OSCE)

Fakulti Perubatan Veterinar

Mekanisme dan Refleksi 
Pembelajaran Aktif Secara 
Kolaboratif Atas Talian 
Terhadap Mahasiswa

Fakulti Bahasa Moden dan 
Komunikasi

Fun Learning AR Mobile 
Application

Fakulti Sains Komputer dan 
Teknologi Maklumat

Pengalaman Pembelajaran 
Teknologi Imersif Maya dan 
Web 2.0 Alaf 21 untuk Kursus 
Wajib Universiti

Fakulti Ekologi Manusia

Pingat Gangsa Fakulti

Ghostly Sheep: A Case for 
Many

Fakulti Perubatan Veterinar

Quizlet Makes You Alive? 
Learners in Action

Fakulti Bahasa Moden dan 
Komunikasi

Healthy Heart AR Board Game Fakulti Sains Komputer dan 
Teknologi Maklumat

Brain Anatomy AR Mobile 
Application

Fakulti Sains Komputer dan 
Teknologi Maklumat

Problem Based Learning for 
Smart Student Society

Fakulti Bioteknologi dan 
Sains Biomolekul

 Anugerah 
MAPIM-KPT 

2017

Buku terbitan Penerbit UPM, Introduction to 
Algebra, hasil penulisan oleh Kamel Ariffin 
Mohd Atan, Isamiddin S. Rakhimov, Siti Hasana 
Sapar dan Faridah Yunos telah dipilih oleh 
panel penilai Anugerah PERSAMA 2018 untuk 
memenangi anugerah Hadiah Sanjungan bagi 
Kategori Buku Karya Asli.

Majlis Anugerah PERSAMA 2018 telah 
diadakan pada 29 November 2018 di TH 
Hotel Kota Kinabalu, Sabah serentak dengan 
Majlis Perasmian Simposium Kebangsaan 
Sains Matematik Ke-26 (SKSM26). Anugerah 
ini dianjurkan oleh pihak Persatuan Sains 
Matematik Malaysia (PERSAMA) yang 
memberikan pengiktirafan kepada hasil karya 
yang berunsurkan sains matematik, sains 
komputer, statistik, matematik ekonomi 
dan kewangan, matematik kejuruteraan, 
matematik pendidikan, atau sejarah dan 
falsafah matematik.

Penerbit UPM berjaya meraih tempat kedua 
bagi kategori Anugerah Reka Bentuk Buku 
Terbaik dan tempat ketiga bagi Anugerah 
Editor Naskhah Terbaik (Kemanusiaan dan 
Sains Sosial) di Anugerah MAPIM-KPT 2017. 
Pereka, En. Mazlan Jamali dipilih melalui 
pencalonan buku Discovering 100 Birds of UPM 
dan Pegawai Penerbitan, Pn. Nor Azila Azmi 
menerusi buku Pengurusan Projek di Tapak 
Bina.

Majlis penyampaian anugerah telah diadakan 
pada 29 April 2018 di Seri Pacific Hotel, Kuala 
Lumpur yang dirasmikan oleh Datin Paduka 
Ir. Dr. Siti Hamisah Tamsir, Ketua Pengarah 
Pendidikan Tinggi, Jabatan Pendidikan Tinggi, 
Kementerian Pendidikan Tinggi merangkap 
Pengerusi Lembaga MAPIM. Majlis anugerah 
ini merupakan antara anugerah berprestij 
tertinggi kebangsaan untuk mengiktiraf hasil 
karya ilmiah, penulis, editor dan pereka dalam 
kalangan ahli Majlis Penerbitan Ilmiah Malaysia 
(MAPIM). Ahli MAPIM terdiri daripada semua 
penerbit Universiti Awam, pusat penyelidikan 
di Malaysia, Dewan Bahasa dan Pustaka serta 
Institut Terjemahan dan Buku Malaysia.

Buku 
Menang Anugerah

PERSAMA 2018
Penerbit UPM

Menteri Lancar 
Buku Penerbit UPM 
di Tokyo
Judul ilmiah popular Penerbit UPM, Hang Tuah: 
Catatan Okinawa terus mendapat sambutan 
yang menggalakkan dengan penerbitan judul 
terjemahan dalam bahasa Jepun. Judul ini 
merupakan usaha sama antara Penerbit UPM 
dengan Institut Terjemahan & Buku Malaysia 
(ITBM) dan Japan-Malaysia Association (JMA). 
Majlis pelancaran buku ini telah diadakan pada 
6 November 2018 di Kinokuniya Shinjuku 
Main Store, Tokyo, Jepun bersama-sama 
dengan tiga judul lagi yang diterbitkan oleh 
Penerbit Universiti Utara Malaysia, ITBM dan 
JMA. YB Dr. Maszlee Malik, Menteri Pendidikan 
Malaysia yang mengadakan kunjungan kerja 
ke Tokyo dari 5 hingga 8 November 2018 telah 
menyempurnakan majlis pelancaran tersebut 
bersama-sama Presiden Kinokuniya, Tokyo.

Hang Tuah: Catatan Okinawa versi bahasa 
Melayu yang ditulis oleh Hashim Musa dan 
Rohaidah Kamaruddin telah diterbitkan pada 
tahun 2015. Judul ini telah beberapa kali 
diulang cetak melebihi 10,000 naskhah. 

Buku Penerbit UPM Raih 
Anugerah Buku Negara 2018

Enforcement Operation: 
Public & Private Enforcement Agencies
Samsudin Yaacob (Fakulti Ekonomi dan Pengurusan)
Kategori Buku Umum Terbaik 
(Kategori Peraturan Awam & Swasta)

1

Pokok Enau: Potensi dan Pembangunan Produk

Mohd Sapuan Salit, Mohamad Ridzwan Ishak & Zulkiflle Leman

(Fakulti Kejuruteraan)

Kategori Buku Umum Terbaik (Kategori Flora & Fauna)

2

Tiga buku Penerbit UPM telah terpilih meraih 
beberapa kategori dalam Anugerah Buku 
Negara 2018. Buku-buku tersebut ialah: 

Istana Pahang (The Palace of Pahang) 

Halim Ibrahim & Norhasni Zainal Abidin

(Fakulti Pengajian Pendidikan)

Kategori Reka Bentuk Terbaik

3

Enforcement Operation: 
Public & Private Enforcement Agencies
Samsudin Yaacob (Fakulti Ekonomi dan Pengurusan)
Kategori Buku Umum Terbaik 
(Kategori Peraturan Awam & Swasta)

Para pemenang menerima plak dan sijil yang disampaikan pada Majlis Anugerah Buku Negara 
2018 yang diadakan pada 30 April 2018 di Hotel Seri Pacific Hotel, Kuala Lumpur. 

Anugerah Buku Negara yang dianjurkan oleh Yayasan Pembangunan Buku Negara diadakan pada 
setiap tahun. Objektif anugerah tersebut adalah untuk mengiktiraf dan menghargai warga penulis 
tanah air serta memberikan suntikan dan galakan kepada para penulis, penerbit, editor buku dan 
pereka di seluruh negara. 

Buku berjudul Tumbuhan Ubatan Terpilih: 
Pembiakan Melalui Teknik Kultur Tisu telah 
memenangi Anugerah Buku Negara 2018, 
Kategori Buku Umum Terbaik (Kategori 
Bioteknologi) terbitan Dewan Bahasa dan 
Pustaka. Antara penulis yang telah terlibat 
dengan cemerlang dalam penulisan buku 
ini ialah Dr. Mihdzar bin Abdul Kadir, 
Dr. Nur Ashikin Psyquay binti Abdullah, 
Puan Julia binti Abdul Aziz, Puan Raihana 
Ridzuan dan Cik Deanne Rudim. Penilaian 
buku ini telah dibuat oleh Panel Penilai 
Profesional Anugerah Buku Negara yang 
dipengerusikan oleh YBhg. Tan Sri Profesor 
Datuk Wira Dr. Abdul Latiff Abu Bakar dan 
dianjurkan oleh Yayasan Pembangunan 
Buku Negara.

Buku ini adalah merupakan buku 
bioteknologi tumbuhan yang mudah 
difahami dan dipelajari oleh masyarakat. 
Antara keistimewaan yang terdapat di 
dalam buku ini ialah maklumat tumbuhan 
ubatan terpilih beserta kegunaan dan 
gambar-gambar kultur tisu yang menarik, 
kaedah terbaik untuk membuat kultur 
tisu, formula pensterilan tumbuhan ubatan 
terpilih dan contoh kiraan untuk membuat 
media kultur. Buku ini amat bernilai 
sebagai rujukan utama kepada pengusaha 
pertanian seperti pengusaha nurseri, 
buah-buahan, bunga-bungaan, hiasan dan 
akuatik yang berminat untuk menceburi 
bidang bioteknologi tumbuhan.

Majlis Penghargaan  
Lembaga Zakat Selangor 

Universiti Putra Malaysia (UPM) yang juga 
penolong amil institusi pengajian tinggi 
Lembaga Zakat Selangor dipilih sebagai 
penerima Anugerah Khas Muaz Bin Jabar pada 
Majlis Penghargaan Lembaga Zakat Selangor 
2017.

Anugerah Khas Muaz Bin Jabar merupakan 
pengiktirafan kepada institusi zakat yang 
berjaya meningkatkan jumlah kutipan zakat 
dan pembayar zakat baharu, serta pengurusan 
terbaik dan inovasi dalam pengurusan zakat 
sepanjang 2017. Majlis itu bertujuan untuk 
mengiktiraf dan meraikan ejen kutipan dan 
Penolong Amil Lembaga Zakat Selangor yang 
memberikan komitmen dan sumbangan dalam 
menyebarkan dakwah zakat serta membantu 
meningkatkan kutipan zakat.

Anugerah 
Khas Ma’al Hijrah

Prof. Dr. Taufiq Yap Yun Hin, profesor di Fakulti 
Sains dipilih sebagai penerima Anugerah 
Khas Ma’al Hijrah (Pendakwah) 1440H/2018M 
peringkat Wilayah Persekutuan. Anugerah 
tersebut disampaikan oleh Menteri di Jabatan 
Perdana Menteri, YB Dato’ Dr. Mujahid Yusof di 
Kompleks Pusat Islam, Jabatan Agama Islam 
Wilayah Persekutuan, Kuala Lumpur pada 20 
September 2018. Prof. Dr. Taufiq adalah juga 
Ketua, Pusat Penyelidikan Sains dan Teknologi 
Katalisis, UPM, dan Presiden Persatuan Cina 
Muslim Malaysia (MACMA). Beliau sebelum 
ini pernah menerima anugerah Maulidur 
Rasul Peringkat Kebangsaan pada 2017, dan 
Tokoh Maal Hijrah Negeri Selangor (kategori 
Saudara Kita) pada 2012. Antara anugerah 
dan pencapaiannya ialah Anugerah Saintis 
Muda Negara (2007), The Outstanding Young 
Malaysian Award (2008), dan Top Malaysian 
Scientist 2004. 

Dr. Mohd Mursyid Arshad daripada Jabatan 
Pemajuan Profesional dan Pendidikan 
Lanjutan, Fakulti Pengajian Pendidikan 
berjaya merangkul Anugerah Artikel 
Penyelidikan Terbaik dalam Seminar 
Penyelidikan Belia Kebangsaan 2018 
(YOURS 2018) anjuran Institut Penyelidikan 
Pembangunan Belia Malaysia (IYRES), 
Kementerian Belia dan Sukan Malaysia. 
Kejayaan tersebut adalah melalui 
pembentangan artikel yang bertajuk 
“Pembinaan Kompetensi dalam Pembangunan 
Belia Positif melalui Proses Pementoran 
Kepemimpinan Belia di Malaysia”.

Anugerah Artikel 

Penyelidikan Terbaik 
(YOURS 2018)

Anugerah 

Tokoh Akademik 
Bahasa Melayu
Prof. Madya Dr. Vijayaletchumy Subramaniam 
daripada Fakulti Bahasa Moden dan Komunikasi 
telah dipilih sebagai penerima Anugerah Tokoh 
Akademik Bahasa Melayu sempena Kempen 
Bulan Bahasa Kebangsaan anjuran Kementerian 
Pendidikan Malaysia.

Prof. Dr. Shamala K. Subramaniam, Pengarah 
Akademi Sukan dan juga pensyarah di Fakulti 
Sains Komputer dan Teknologi Maklumat 
UPM serta merangkap Timbalan Presiden 
Konfederasi Hoki Malaysia telah dipilih sebagai 
penerima Darjah Setia Bakti Negeri Sembilan 
(DBNS) yang membawa gelaran Dato’ 
sempena Hari Keputeraan Ke-70 Yang di-
Pertuan Besar Negeri Sembilan, Tuanku Muhriz 
Tuanku Munawir. 

Darjah Kebesaran sempena

Hari Keputeraan Yang 
Di-Pertuan Besar 
Negeri Sembilan

Darjah Kebesaran 

Negeri Kelantan
YM Prof. Dr. Tengku Aizan Tengku Abdul 
Hamid, Pengarah Institut Penyelidikan Penuaan 
Malaysia yang juga Profesor di Fakulti Ekologi 
Manusia telah dikurniakan Ahli Yang Kedua 
(Dato’ Paduka) Bagi Darjah Kebesaran Setia 
Mahkota Kelantan Yang Amat Terbilang 
(D.P.S.K) yang membawa gelaran Dato’ 
sempena Perayaan Ulang Tahun Keputeraan 
Sultan Muhammad V ke-49.

Golden Globe 
Tigers Award

Prof. Dr. Zainal Abidin Talib, Profesor bidang 
Fizik, Jabatan Fizik, Fakulti Sains telah 
dianugerahkan The Golden Globe Tigers 
Award 2018 kategori ‘Education Leadership 
– The Best Professor in Science’ dalam satu 
majlis anugerah sempena Malaysia Best 
Employer Brand Award 2018 yang dianjurkan 
oleh Malaysia Institute of Human Resource 
Management (MIHRM). Anugerah tersebut 
bertujuan untuk memberi pengiktirafan kepada 
individu dan syarikat yang berjaya dalam 
bidang masing-masing. Dr. Zainal Abidin Talib 
merupakan profesor dalam bidang fizik bahan 
dan aktif melakukan aktiviti pembangunan 
dan penyelidikan (R&D) serta telah menerima 
lebih 20 geran penyelidikan daripada institusi 
kerajaan dan swasta. Beliau juga telah 
mengarang dan menjadi penulis bersama lebih 
daripada 150 artikel dalam pelbagai jurnal 
antarabangsa yang berimpak tinggi. Kini beliau 
merupakan Ketua Editor Teknikal untuk Jurnal 
Sains dan Teknologi Keadaan Pepejal Malaysia.

The

Darjah Kebesaran 
Negeri Selangor

YBhg. Prof. Dr. Mohd Ali Hassan, Ahli Lembaga 
Pengarah UPM dan juga Profesor di Fakulti Bioteknologi 
dan Sains Biomolekul, UPM telah dikurniakan darjah 
kebesaran Dato’ Paduka Mahkota Selangor (D.P.M.S) 
yang membawa gelaran “ Dato’ ” sempena sambutan 
Ulang Tahun Hari Keputeraan Ke-73 Duli Yang Maha 
Mulia Sultan Sharafuddin Idris Shah Alhaj.

YBhg. Tan Sri Dato’ Sri Lim Ah Lek, Pro Canselor 
UPM telah dikurniakan darjah kebesaran Dato’ 
Setia-Sultan Sharafuddin Idris Shah (S.S.I.S) (Kelas 
Pertama) yang membawa gelaran “Dato’ Setia” 
sempena sambutan Ulang Tahun Hari Keputeraan 
Ke-73 Duli Yang Maha Mulia Sultan Sharafuddin Idris 
Shah Alhaj.

YBhg. Prof. Dr. Mohd Hair Bejo, Dekan Fakulti 
Perubatan Veterinar telah dikurniakan darjah 
kebesaran Dato’-Sultan Sharafuddin Idris 
Shah (D.S.I.S) yang membawa gelaran 
“Dato” sempena sambutan Ulang Tahun Hari 
Keputeraan Ke-73 Duli Yang Maha Mulia Sultan 
Sharafuddin Idris Shah Alhaj.

Konvensyen

Team Excellence 
Peringkat Wilayah Tengah (RTEx)

Pusat Kesihatan Universiti (PKU) dan Taman 
Pertanian Universiti, UPM telah berjaya 
merangkul Anugerah Emas pada Konvensyen 
Team Excellence Peringkat Wilayah Tengah 
(RTEx) 2018 yang telah diadakan pada 24 
dan 25 Julai 2018 bertempat di Royale Chulan 
Damansara. PKU menerusi Projek Pengurusan 
Lean yang bertajuk i-MeX PKU (In House 
Medical Check Up Express) dan Projek Lean 
Compos oleh Taman Pertanian Universiti (TPU) 
telah berjaya mengharumkan nama UPM pada 
Konvensyen yang disertai oleh 63 agensi. 

Queen’s 
Young Leaders 

AWARD
Alumni Universiti Putra Malaysia (UPM), 
Wen Shin Chia merakam detik sejarah dan 
menjulang nama UPM apabila dipilih menerima 
Queen’s Young Leaders Award daripada 
Her Majesty Queen Elizabeth II di Istana 
Buckingham, London pada 26 Jun 2018. 
Anugerah itu adalah pengiktirafan terhadap 
usaha dan kerja yang dilakukan oleh golongan 
belia dan remaja di negara Komanwel yang 
berjaya mencorakkan kehidupan masyarakat 
dan sekali gus mengiktiraf usaha mencari 
penyelesaian yang dijalankan terhadap 
isu global seperti perubahan iklim dunia, 
kekurangan sumber makanan, keganasan 
berasaskan jantina, penyakit mental, dan 
peluang mendapatkan pendidikan.  

Wen, 26, iaitu alumni Fakulti Pengajian Alam 
Sekitar, UPM menerima anugerah tersebut 
atas usaha dan kerja yang dilakukannya dalam 
menangani pencemaran, dan beliau adalah 
antara 240 golongan pemimpin muda dari 53 
negara Komanwel yang berusaha menjadikan 
dunia tempat kediaman yang lebih baik.

YB Menteri 
Pendidikan Malaysia

Rekabentuk 
Kurikulum dan 

Penyampaian Inovatif 
Tahun 2018 (AKRI 2018) 

Encik Johan Ismail, Pensyarah 
Fakulti Sains Pertanian dan 
Makanan, UPM Kampus 
Bintulu Sarawak telah 
dianugerahkan naib johan 
bagi kategori Anugerah 
Pengajaran Transformatif 
Tanpa Syarahan, Anugerah 
Khas YB Menteri Pendidikan 
Malaysia: Reka Bentuk 
Kurikulum & Penyampaian 
Inovatif 2018 (AKRI 2018). 
Anugerah telah disampaikan 
oleh YB Dr. Maszlee Malek, 
Menteri Pendidikan Malaysia di 
majlis penganugerahan yang 
diadakan pada 14 Disember 
2018 bertempat di Movenpick 
Hotel & Convention Centre, 
KLIA.

Penganjuran AKRI 2018 
ini menyokong Lonjakan 
1: Graduan Holistik, 
Berciri Keusahawanan dan 
Seimbang dan Lonjakan 9: 
Pembelajaran dalam Talian 
Tahap Global dalam Pelan 

Anugerah Khas 

Pembangunan Pendidikan 
Malaysia (Pendidikan 
Tinggi), PPPM(PT). Ia juga 
turut menyokong tumpuan 
Pendidikan Fleksibel dan 
Redesigning Higher Education 
yang dipelopori Kementerian 
Pendidikan Tinggi sejak tahun 
2016.

Anugerah ini bertujuan untuk 
mengenal pasti, memberi 
pengiktirafan serta sebagai 
platform perkongsian 
amalan terbaik projek-
projek dan inisiatif yang 
telah dilaksanakan sama 
ada di peringkat institusi 
atau individu dalam mereka 
bentuk semula pendidikan 
tinggi di Malaysia. Anugerah 
ini terbahagi kepada tiga 
kategori, iaitu Kurikulum 
Program Pengajian Inovatif, 
Pengajaran Transformatif, dan 
Pengalaman Pembelajaran 
Imersif.

New Academia 
Learning 

Innovation 
(NALI) 2018

Pensyarah Fakulti Pertanian, Dr. Chong Chou 
Min bersama beberapa pegawai akademik UPM 
telah memenangi pingat emas dalam New 
Academia Learning Innovation (NALI) 2018. 
Bertemakan Education 4.0, NALI 2018 yang 
diadakan pada 25 sehingga 26 September 
2018  dianjurkan oleh Universiti Teknologi 
Malaysia.

Tahniah kepada dua pelajar UPM, iaitu 
Saudara Mohammad Izzuddin Rosli dan 
Saudari Mazdiayana Mazlan daripada Kolej 
14 yang telah dinobatkan sebagai Johan 
dan Persembahan Terbaik Pertandingan 
Bintang P. Ramlee, Majlis Kebudayaan 
Universiti-Universiti Malaysia (MAKUM) 
2018 yang diadakan di UniMAP Kampus 
Pauh, Perlis. Izzuddin dan  Mazdiayana 
telah mempertaruhkan lagu daripada 
Allahyarham Tan Sri P.Ramlee, iaitu bunyi 
gitar dan lagu duet Di Mana Suara Burung 
Kenari.  Mereka telah berjaya membawa 
pulang wang tunai sebanyak RM1,500, piala 
iringan dan sijil. 

Pertandingan
Johan
Bintang P. Ramlee 

MAKUM

International University Carnival 
on E-Learning 

(IUCEL) 2018
UPM berjaya meraih dua pingat emas, 12 perak 
dan 23 gangsa di International University 
Carnival E-Learning (IUCEL) 2018. Projek yang 
memenangi pingat emas ialah Impak- Sila 
FOCkes Sini Terhadap Penulisan Karangan 
Murid yang diketuai Dr. Rozita Radhiah Said 
dari Fakulti Pengajian Pendidikan dan InGNeoSA 
- Gamification in Small Animal Oncology 
yang diketuai Prof. Madya Dr. Gayathri Thevi 
Selvarajah dari Fakulti Perubatan Veterinar. 
Penganjuran IUCEL 2018 adalah bertujuan 
sebagai platform untuk mempromosikan aplikasi 
praktikal e-pembelajaran dan blended learning 
kepada semua institusi yang akan disertai 
oleh IPT. IUCEL2018 juga dianjurkan sebagai 
platform kepada pelajar, ahli akademik, pihak 
industri dan orang ramai untuk berkongsi dan 
memperkenalkan produk e-pembelajaran yang 
terkini; dan di samping memberi pengiktirafan 
dan penganugerahan kepada pencapaian dan 
amalan terbaik di dalam e-pembelajaran.

Pertandingan 
Nasyid 

Daerah Petaling

Kumpulan PutraNahwan daripada Kelab Nasyid 
Nahwan Nur UPM telah berjaya dinobatkan 
sebagai Johan Pertandingan Nasyid Peringkat 
Daerah Petaling Selangor melalui lagu bertajuk 
“Anugerah” yang telah dihasilkan oleh alumni 
UPM, iaitu Wan Saleh dan lirik oleh Ajie. 
Pertandingan ini telah menyaksikan sebanyak 
13 buah kumpulan dari pelbagai institusi 
pengajian tinggi yang berentap bagi merebut 
gelaran juara.  

Nasyid Terbuka UIAM dan 
Pertandingan Nasyid   

Peringkat Negeri Selangor

Pertandingan

Kumpulan PutraNahwan daripada 
Kelab Nasyid Nahwan Nur UPM telah 
mendapat Naib Johan dalam dua 
pertandingan nasyid, iaitu pertandingan 
Nasyid Terbuka yang diadakan 
di Universiti Islam Antarabangsa 
Malaysia pada 23 November 2018, 
dan Pertandingan Dakwah Melalui Lirik 
Nasyid Peringkat Negeri Selangor pada 
25 November 2018.

International Symposium 
on Radiation Physics 

ISRP
Objektif utama penubuhan IRPS adalah 
untuk mewujudkan satu platform kerjasama 
global dan jaringan integrasi saintifik 
antarabangsa dalam bidang berkaitan 
radiasi fizik termasuklah penyelidikan 
teoretikal dan eksperimen dalam fizik 
radiasi, penyiasatan aspek fizikal interaksi 
radiasi dengan sistem hidup, pendidikan 
dalam radiasi fizik dan penggunaan radiasi 
untuk tujuan damai.

Prof. Dr. M Iqbal Saripan telah dilantik 
sebagai Regional Vice President, 
International Radiation Physics Society 
(IRPS) semasa International Symposium 
on Radiation Physics ISRP kali ke-14 di 
Cordoba, Argentina pada 07 Oktober 
2018 hingga 11 Oktober 2018.

IRPS merupakan sebuah persatuan 
yang menghimpunkan pakar dalam 
bidang Fizik Radiasi dari seluruh dunia. 
Persatuan ini telah ditubuhkan pada 
tahun 1985 di Ferrara, Italy iaitu semasa 
berlangsungnya International Symposium 
on Radiation Physics kali ke-3.

